
CONGREGATIO GENERALIS IX 

29 octobris 1962 

Exc.mus P. D. PERICLES FELICI , secretarius generalis: 
Hodiernae congregationi generali praeest em.mus ac rev.mus D. 

card. Antonius Caggiano, arch. Bonaerensis. 
Sabbato elapso ex communi voto missus est ad Summum Ponti­

ficem iam iam celebrantem quartum anniversarium suae creationis in 
Romanum Pontificem hie nuntius: 

« Ioanni XXII I Pontifici Maximo. Faustissimo instante die quo Sanc-
titatis Tuae ad Summum Pontificatum ascensum catholicus orbis con-
celebrat, nos, Patres Conciliares, in unum collecti preces nostras pro Te 
humiliter sed ferventissime ex animo depromimus ut Omnipotens Deus 
intercedentibus Beata Virgine Maria eiusque casto sponso S. Ioseph, 
Oecumenici Concilii Patronis, Te, beatissimum et amantissimum Patrem 
nostrum Christique Vicarium, diu sospitem servet, atque Concilii labores 
tam prospere initos ita tueatur, ut feliciter prosequantur; atque secundum 
optata tua ad expectatum exitum perveniant. Quam ad rem adiuvet nos 
Apostólica tua Benedictio quam circa tuam veritatis Cathedram adstan-
tes venerabundi imploramus ». 

Nunc communicamus coetui nomina eorum Patrum, quos Beatissi-
mus Dominus commissionibus conciliaribus adscivit. Placuit Sanctissimo 
novem eligere. Omnium commissionum nomina damus: 

Commissio de Doctrina Fidei et Morum 

Em.mus card. Michael Browne 
Exc.mi DD.: Petrus Párente, arch. tit. Ptolemaidensis in Thebaide 

Franciscus Barbado y Viejo, ep. Salmantinus 
Georgius Leo Pelletier, ep. Trifluvianensis 
Franciscus Franic, ep. Spalatensis et Macarscensis 
Michael Doumith, ep. Sarbensis 
Franciscus Spanedda, ep. Bosanensis 

Rev.mi PP.: Benno Gut, abbas primas O.S.B. 
Anicetus Fernandez, magister generalis O.P. 

Commissio de Episcopis et Dioecesium regimine 

Em.mus card. Petrus Tatsuo Doi, arch. Tokiensis 
Exc.mi DD. : Leo Binz, arch. S. Pauli in Statibus Foederatis Ame-

ricae Septemtrionalis 
Franciscus Carpino, arch. tit. Serdicensis 
Victor Bazin, arch. Rangunensis 
Dionysius Hayek, arch. Aleppensis Syrorum 
Ángelus Fernandes, arch. tit. Neopatrensis 
Hieronymus Rakotomalala, arch. Tananarivensis 
Narcisius Jubany Arnau, ep. tit. Orthosiensis in Phoe­

nicia 
Aloisius Carli, ep. Signinus. 

Commissio de Ecclesiis Orientalibus 

Beat.mi DD. : Stephanus I Sidarouss, patr. Alexandrinus Cop torum 
Paulus Petrus Meouchi, patr. Antiochenus Maronitarum 
Albertus Gori, patr. Hierosolymitanus Latinorum 
Paulus I I Cheikho, patr. Babylonensis Chaldaeorum 
Ignatius Petrus XVI Batanian, patr. Ciliciae Armenorum 

Exc.mi DD. : Ioseph Rabbani, arch. tit. Nacolensis 
Asrate M. Yemmeru, arch. Neanthopolitanus 
Ioannes B. Scapinelli de Leguigno, arch. tit. Laodicen-

sis ad Libanum 
Hyacinthus Gad, ep. tit. Gratianopolitanus. 

Commissio de Sacramentorum disciplina 

Exc.mi DD.: Guido A. Bentivoglio, arch. Catanensis 
Ángelus DelPAcqua, arch. tit. Chalcedonensis 
Caesar Zerba, arch. tit. Colossensis 
Paulus Yoshigoro Taguchi, ep. Osakensis 
Darius Bolognini, ep. Cremonensis 
Ioannes Chedid, ep. tit. Arcenus in Phoenicia Maroni­

tarum 
Marcellus Morgante, ep. Asculanus in Piceno 
Michael Kien Samophithak, ep. tit. Octabensis 
Ioannes Felix Pepén y Solimán, ep. Higueyensis (Alta-

gracia in Higüey). 

Commissio de disciplina Cleri et Populi Christiani 

Em.mus card. Alfonsus Castaldo, arch. Neapolitanus 
Exc.mi DD.: Thomas Cooray, arch. Columbensis in Ceylon 

Paulus Nguyen-Van-Binh, arch. Saigonensis 
Petrus Palazzini, arch. tit. Caesariensis in Cappadocia 
Carolus Greco, ep. Alexandrinus in Statibus Foederatis 

Americae Septemptrionalis 
Pius Albertus Fariña, ep. tit. Citharizenus 
Ángelus Temiño Saiz, ep. Auriensis 
Ernestus Corripio Ahumada, ep. Tampicensis 
Ioseph Maximinus Eusebius Domínguez y Rodríguez, 

ep. tit. Caeciritanus. 

Commissio de Religiosis 

Exc.mi DD.: Laurentius Jáger, arch. Paderbornensis 
Paulus Philippe, arch. tit. Heracleopolis Magnae 
Severinus Haller, ep. tit. Bethleemitanus 
Henricus Romulus Compagnone, ep. Anagninus 
Dominicus Vendargon, ep. Kuala-Lumpurensis 
Ceslaus Sipovic, ep. tit. Mariammitanus 

Rev.mi PP.: Sighardus Kleiner, abbas generalis Ordinis Cisterciensium 
Ioannes Janssens, praepositus generalis S. I . 
Renatus Ziggiotti, rector maior Soc. S. Francisci Salesii. 

Commissio de Missionibus 

Em.mus card. Emmanuel Goncalves Cerejeira, patr. Lisbonensis 
Exc.mi DD.: Laurentius Leo Graner, arch. Dacchensis 

Petrus Sigismondi, arch. tit. Neapolitanus in Pisidia 
Victor Sartre, arch. tit. Beroensis 
Bernardus Yago, arch. Abidjanensis 
Petrus Martinus Ngó-dinh-Thuc, arch. Huéensis 
Albertus Soegijapranata, arch. Semarangensis 
Stanislaus Lokuang, ep. Tainanensis 

Rev.mus P.: Leo Deschátelets, superior generalis O.M.I . 

Commissio de Sacra Liturgia 

Em.mi cardd.: Paulus Giobbe 
Andreas Jullien 
Anselmus Albareda 

Exc.mi DD.: Leónidas Henricus Dante, arch. tit. Carpasiensis 
Bernardus Fey Schneider, ep. tit. Philadelphenus Minor 
Ramón Masnou Boixeda, ep. Vicensis 
Villelmus Bekkers, ep. Buscoducensis 

Rev.mi PP. : Ioannes Prou, abbas Solesmensis 
Petrus Schweiger, superior generalis Congregationis Mis-

sionariorum Filiorum Immaculati Cordis Mariae Vir­
ginis. 

Commissio de Seminariis et de studiis 
et de educatione catholica 

Em.mus card. Iacobus de Barros Cámara, arch. Fluminis Ianuarii 
Exc.mi DD. : Ernestus Senna de Oliveira, arch.-ep. Conimbricensis 

Gregorius Modrego y Casáus, arch.-ep. Barcinonensis 
Iustinus Daniel Simonds, arch. tit. Antinoitanus 
Ioannes Cody, arch. tit. Bostrenus 
Tullius Botero Salazar, arch. Medellensis 
Dinus Staffa, arch. tit. Caesariensis in Palaestina 
loseph Carraro, ep. Veronensis 
Paulus Savino, ep. tit. Caesariensis in Thessalia. 

Commissio de fidelium apostolatu; 
de scriptis prelo edendis et de spectaculis moderandis 

Exc.mi DD. : Antonius Samoré, arch. tit. Ternobenus 
Ismael Marius Castellano, arch. Senensis 
Eduardus Nécsey, ep. tit. Veliciensis, adm. ap. Nitriensis 
Herbertus Bednorz, ep. tit. Bullensis Regiorum 
Renatus M. Aloisius Stourm, ep. Ambianensis 
Boleslaus Kominek, ep. tit. Vagensis 
Sebastianus Vallopilly, ep. Tellicherriensis 
Aemilius Guano, ep. Liburnensis 
Aloisius Civardi, ep. tit. Thespiensis. 

Omnibus electis vel nominatis dabitur scripto singulatim nuntius. 

Fit transitus ad disceptationem de sacra Liturgia, prooemio et cap. I . 
Loqui postulaverunt exc.mi Domini Antonius Santin, ep. Tergestinus 
in Italia; Iosephus Battaglia, ep. Faventinus in Italia; Fridericus Me-
lendro, arch. Nganchimensis in Sinis; Franciscus Franic, ep. Spalatensis 
in Jugoslavia; Henricus Nicodemo, arch. Barensis in Italia; Otto Spül-
beck, ep. Misnensis in Germania; Dominicus Lucas Capozi, arch. Taeiüe-
nensis in Sinis; Philippus Iacobus Benitez, ep. aux. Assumptionis in 
Paraguay; Fidelis Garcia, ep. tit. Sululitanus in Hispania; Ioannes Prou, 
abbas Solesmensis; Alexander Scandar, ep. Lycopolitanus in .¿Egypto; 
Salomon Ferraz, ep. aux. S. Pauli in Brasilia; Marcellus Lefebvre, arch, 
tit. Synnadensis in Phrygia, superior generalis Congregationis S. Spiritus; 
Paulus Barrachina, ep. Oriolensis in Hispania; Benno Gut, abbas primas 
Ordinis Benedictinorum; Franciscus Simons, ep. Indorensis in India; 
Marianus Oscoz, moderator supremus Camaldulensium; Mauritius Bau-
doux, arch. S. Bonifacii in Canada; Iulius Georgius Kandela, arch. tit. 
Seleuciensis, aux. patriarchae Antiochiae in Syria; Blasius D'Agostino, 
ep. Vallensis in Italia; Ioannes B. Tarcisius Benedetti, ep. Laudensis in 
Italia; Ioannes B. Peruzzo, arch. Agrigentinus in Italia. 

Et sic explicit nota eorum, qui loqui postulaverunt circa prooemium 
et cap. I. 

Post absolutas has orationes incipit disceptatio circa cap. I I ; et 
rogantur Patres ne, quod spectat linguam latinam, quae iam dixerunt. 
iterum repetant. 

1 

EXC.MUS P. D. ANTONIUS SANTIN 
Episcopus Tergestinus et Iustinopolitanus 

Venerabiles Patres, 

Postquam tot sermones audivimus, meditari potius quam loqui nunc 
oportere censeo. Verumtamen cum facultatem loquendi hoc in amplis-
simo coetu poposci, liceat mihi aliqua clariore in luce collocare, vel 
saltern insinuare: 

1. Ad pag. 165, lin. 31 , et ad pag. 166, lin. 10, ubi de aptatione 
iuxta locorum necessitates agitur: verbum « praesertim » tollendum 
esse videtur. 

Ratio haec est: aptationes necessariae non sunt antiquis nationibus, 
quae quidem nationes a priscis aetatibus liturgice formatae sunt. Quod 
praecipue interest hoc est, ut peragantur sacra, cum quibus christiano 

populo familiaritas vetus intercedit, sincera pietate, magno decore. Ete­
nim sacra ita possunt disponi ut iis una simul sit magnificentia rituum, 
decora simplicitas et participatio actuosa populi. Pietas et decor chri­
stiano populo loquuntur eloquentissima voce eumque intime commo-
vent. Quod tamen minime prohibet, quominus nonnullae mutationes 
introducantur quemadmodum ceterum recens iam efiectum est. Ut autem 
Ecclesiae caeremoniis novi ritus addantur moribus et ingenio gentium 
respondentes, hoc utiliter evenire potest apud novas nationes et in regio­
nibus missionalibus: tunc vigili cum prudentia sacris Ecclesiae ritibus 
inseri poterunt nativae pietatis illarum gentium formae et modi, dum-
modo errores ibi ne sint. 

2. Conferentiis episcopalibus, si co-uniunt sicut decet omnes epi-
scopos singularum nationum, studia et investigationes demandan opor­
tet. Ad eas spectare videtur munus huiusmodi negotia summi momenti, 
adprobante Sancta Sede, apte et concorditer moderandi. 

3. De lingua aliquid, sed etiam aliquid novi:1 De lingua latina 
multi Patres iam locuti sunt. Quaestio valde difficilis est et solum coram 
Deo, animo sereno, perpendenda. Si vero in admittenda lingua nationali, 
limites qui in n. 24 descripti sunt, quoad Missae sacrificium, observa-
buntur, in bonum populi christiani hoc verteré poterit, hac tamen con-
ditione ut etiam lingua latina adhibeatur si quis — praesertim priva-
tim celebrans — ea uti voluerit. In administratione sacramentorum et 
in sacramentalibus abundantius fiat locus linguae vernaculae. Pro certo 
autem habeatur linguam, quam christianus populus potissimum intelli-
git, esse pietatem ac dignitatem, quam sacerdotes in litando demon-
strant. Quod quidem ut sánete fiat, valde confert cum in caeremoniis 
cura exactissima servatur. Nulla lingua vulgaris potest in hunc locum 
substitui. Nihilominus ea quae Ecclesia ab antiquis aetatibus populo 
destinavit, nempe lectiones, orationes, cantus, ut in Sancta Missa lingua 
vulgari exprimantur, hoc decet et expedit. Pari ratione, rituale quoque 
continet thesauros quos a christiano populo participad rei congruens 
et salutare esse videtur. 

Venerabiles Patres, omnes nos Ecclesiam tamquam Matrem sincere 
diligimus. Hoc amore moti, in opere reformationis liturgicae proceda-
mus. De cetero haec pars schematis, si circa principia dogmatice melius 
explanetur, laudabilis esse videtur. Dixi. 

In textu scripto tradito: 1 deest. 

2 

EXC.MUS P. D. IOSEPH BATTAGLIA 
Episcopus Faventinus 

Venerabiles Patres, 

Non acldam encomia ad ea quae iam, iure meritoque, dicta sunt de 
schemate sacrae Liturgiae nobis proposito. Attamen velim faceré solum 
tres animadversiones et breves,1 ne taedio, venerabiles Patres, vos af-
ficiam. 

1) Mihi admirationi est quod in toto hoc schemate nulla mentio 
fiat Beatae Mariae Virginis quae quidem in Ecclesia gaudet cultu hyper-
duliae et tantam partem obtinet in oeconomia divinae salutis et in 
pietate fidelium. Hoc silentium mihi gravius videtur in tanto fervore 
studiorum theologicorum in honorem Beatae Mariae Virginis. Quare 
velim rogare humiliter commissionem ut parvus saltern locus vel in 
prooemio vel alibi, ubi opportunius videbitur, explicite detur cultui 
Beatae Mariae Virgini debito, ut evidentior appareat nexus inter myste­
rium Christi, quod repraesentatur et renovatur in Liturgia, et Beatam 
Mariam Virginem, quae est Mater Christi eiusque Socia inseparabilis,2 

utique subordinata, in opere nostrae redemptionis. 
2) Circa periculum confusionis ingerendae mentibus fidelium in va-

rietate novorum rituum caute 3 inducendorum et in aptatione Liturgiae 
ad ingenium et traditiones populorum, id quod dicitur de Conferentiis 
episcopalibus, praesertim in n. 24, puto saltern 4 opportunum ut consi­
lium habeatur non solum inter Conferentias regionum finitimarum eius­
dem linguae, sed etiam inter Conferentias nationum finitimarum diver-
sae linguae — salva utique lingua propria — ad statuendam, approbante 
Sancta Sede, et quantum fieri potest, uniformitatem quamdam in riti­
bus, et caeremoniis secundariis, et catechesi, praesertim in administra­
tione sacramentorum. Debemus abhorrere sicut ab individualismo ita a 
« regionalismo » et a « nationalismo »; memores simus nos catholicos 
esse. Hodie non solum fines regionum, sed etiam nationum paulatim 
abolentur et in nostra quoque Europa Statuum foederatio in actu est. 
Proinde innumeri emigrantes nostri, extra patriam, non debent se sen-
tire extráñeos, sed vere cives patriae communis, quae est Ecclesia ca­
tholica. 

3) Circa usum linguae latinae (n. 24) , optime dicitur: « Latinae 
linguae usus in Liturgia occidentali servetur »; sed velim humiliter r> 

adiungatur « diligenter vel cum amore servetur ». Nihil addam ad ea 

8 6 



566 ACTA C O N C VATICANI II - P E R I O D U S I 

quae iam optime dicta sunt de huius linguae peculiari aptitudine ad 
exprimenda, maxima cum praecisione, dogmata fidei. Solum rogo vos 
humiliter, venerabiles Patres, ut legatis mirabilem epistolam Officiorum 
omnium Pii Papae XI fel. rec , datam die 6 1 augusti anni 1922, qua 
Summus Pontifex 7 luculenter demonstrat intimum vinculum inter lin­
guam latinam et Ecclesiam. Agitur enim de lingua in quam ab antiquis 
temporibus versa est Sacra Scriptura; ... 8 qua usi sunt Patres et Doctores 
Ecclesiae; de lingua quae viguit in populis civilibus totius Europae 
usque ad mediam aetatem et ultra; in qua scripta sunt praeclarissima 9 

opera summorum theologorum et iurisperitorum, qua utuntur etiam 
nunc viri docti; de lingua quae non potest dici mortua, quia Ecclesia 
non moritur, quia est viva in tot nostris universitatibus, in omnibus 
scholis theologicis, sed potissimum est viva in Liturgia. 

Vi huius linguae catholicus, totius orbis fit civis, et quocumque se 
conferat, cum gaudio audit in divino sacrificio, ut domi suae, eamdem 
vocem matris suae Ecclesiae. Iam audistis, iam dictum est?" de spectaculo 
ab hac sacrosancta Synodo oblato: cum plurimi simus ex omni lingua et 
tribu et nationibus et populis," unum mirabile corpus efficimur, cuius 
stupendae unitatis signum sensibile et medium efficax est lingua latina 
qua omnes utimur, loquendo, orando, psallendo. 

Quare adiuro vos, venerabiles Patres, praesertim occidentales, par-
cite, quaeso, audaciae meae, máximo honore 1 2 prosequamur usum lin­
guae latinae in sacra Liturgia et praecaveamus ne, deprimendo linguam 
latinam, « crimen inferamus gloriae nostrae ». Dixi. 

In textu scripto tradito: 1 deest. 2 deest. 3 deest. 4 deest. 5 deest. 
6 deest. 7 deest. 8 de lingua. 9 insignia. l n deest. 1 1 populis 
et nationibus. 1 2 amore. 

3 

EXC.MUS P. D. FRIDERICUS MELENDRO 
Archiepiscopus Nganchimensis 

Em.mi Praesides, venerabiles Patres et Fratres, 

Proponitur additio sequens ad n. (art.) 6, pag. 161, vel ad alium 
numerum aptior em:1 

« Tum sacerdotes tum fideles certo intelligant et aestiment illud ca­
put esse in participatione sacrificii Eucharistici, ut omnes, qui Missam 
audiunt, curent partem habere in victima Agni Immaculati per mandu-
cationem Corporis eius ». 

Ratio prima: Sacrae Communionis pro individuo valor. Missa infini­
tum habet valorem; non ita Sacra Communio. 

Attamen pro unoquoque fideli plus Communio valet quam Missa 
ab eo audita; utpote in Eucharistiae convivio fidelis Christum Ipsum 
sumit; eius mens gratia impletur et futurae gloriae pignus ei datur. 

Inde consequitur versari in errore ilium pastorem ovium, qui ple-
nam satisfactionem sentiret, cum oves suae paroeciae viderit preces, can-
tus, caeremonias, ritum totum Sancti Sacrificii, turn externe, turn interne, 
perfecta ratione agere iuxta novam Liturgiam...2 

Multum tamen esset dolendum si in praedicta communitaria Missa 
nullus, aut pauci christifidelium, Sacram Communionem sumpserint. 
Deesset enim illis praecipua participationis pars. 

Altera ratio: Iesus omnes invitat dicens: « Hoc est Corpus meum, 
accipite et mandúcate ». 

Permulti fideles, eius filii, vel ignorantia qua laborant, vel semisopitae 
fidei causa, vel ob tenuem dilectionem, qua erga Dominum sacramenta-
liter praesentem afficiuntur; factis, dulci Iesu Christi voci respondent: 
« Nolo ad Te accederé, carnem tuam manducare non sum dignus, etc. ». 

Exemplo res illustratur: audivi sacerdotem narrantem: « iter egi, 
pertransivi hanc et illam nationem, conspexi in ecclesiis christianos com-
munitariam Missam audientes. Quanta uniformitate sacerdoti respon-
debant! Quam bene preces recitabant, canebant, surgebant, sedebant, etc.; 
omnia iuxta novam Liturgiam ». 

Multum placebat haec videre. Laudandus zelus pastorum, laudanda 
devotio illarum ovium! Sed, proh dolor!, quidam auditor quaesivit ab 
illo sacerdote: « Quot fideles in illis Missis Sacram Communionem susci-
pere conspexisti? ». Cui ille respondit: « In diversis ecclesiis nullus, in 
aliis valde pauci Communionem accipiebant ». 

Itaque, quae supra dicta sunt rite perpensa, a venerabilibus Fra-
tribus quaeritur an addenda sint in n. 6 ilia vel similia verba: 

« Turn sacerdotes turn fideles certo intelligant et aestiment illud ca­
put esse in participatione Sacrificii Eucharistici ut omnes qui Missam 
audiunt curent partem habere in victima Agni Immaculati per mandu-
cationem Corporis eius ». Dixi. 

In textu scripto tradito: 1 deest. 2 Sane, Missae Sacrificium communi-
tarium ita peractum laude quidem est dignissimum. 

4 

EXC.MUS P. D. FRANCISCUS FRANIC 
Episcopus Spalatensis et Macarscensis 

Carissimi Fratres in Christo, 

Ratio huius mei brevis interventus est exsistentia plus quam mille-
naria linguae paleoslavicae in Liturgia occidentali in quibusdam dioe-
cesibus Croatiae meridionalis iuxta Mare Adriaticum positae, in ho­
dierna Iugoslavia. 

In art. 24 huius schematis, in cap. I, dicitur: « usus linguae latinae 
in Liturgia occidentali servetur ». Sed in supranumeratis 1 dioecesibus, 
quae procul dubio in Occidente inveniuntur, etsi in eius limitibus, Mis­
sae privatae et sollemnes totaliter lingua paleoslavica Deo Patri offerun-
tur, in vero et proprio ritu romano. 

Verba ergo supra indicata art. 24 huius capitis possent a quopiam 
forte in damnum huius plusquam millenarii usus linguae paleoslavicae 
in Liturgia romana interpretan. Nam haec lingua in ritu romano habuit 
decursu saeculorum sat multos inimicos iam a temporibus nostrorum 
Apostolorum Slavicorum SS. Cyrilli et Methodii, potissime, ut humil-
lime puto, ob rationes politicas, contra quos inimicos S. Romana Sedes 
semper protegebat et linguam paleoslavicam et sacerdotes qui hac lin­
gua utebantur in ritu romano in Occidente, sicut Papa Hadrianus I I , 
ix saeculo, protexit Ss. Apostólos Cyrillum et Methodium contra epi-
scopos Germaniae, dando ipsis licentiam offerendi Sacrificium Missae 
et distribuendi Sacramenta in lingua slavonica. Idem fecerunt e. g. 
Papa Ioannes V I I I et Innocentius IV qui, die 29 martii anno 1248, 
recognoscens titulum iuridicum consuetudinis immemorabilis linguae 
paleoslavicae in Liturgia romana, Philippo, episcopo Segniensi, scribe-
bat: « Nos igitur attendentes quod sermo rei, et non res sermoni est 
subiecta, licentiam tibi . . . auctoritate praesentium concedimus postula-
tam » (L. Jelic, Fontes historiae Liturgiae glagolitae-Romanae XIV 
saeculi, Veglae, 1906, pag. 9) . Ut omittamus alia documenta ad rem 
paleoslavicam spectantia, dicimus tantum unum, scilicet anno 1929 mis-
sale paleoslavicum, approbante S. Congregatione Rituum, Romae in Va­
ticano impressum esse litteris non amplius glagoliticis, sed latinis, quia 
hae sunt faciliores lectu quam illae. Quae transcriptio fuit concessa in 
favorem linguae paleoslavicae. 

In dioecesibus paleoslavicis seu glagolitis, quas supra indicavi, sa­
cramenta per saecula in lingua vernácula, non exceptis formis, distri-

buebantur, qui usus ad omnes dioeceses Croatiae, per decretum S. Con­
gregationis Rituum, anno 1925 elargitus est. 

His ergo omnibus consideratis, humillime vehementerque rogo Sa­
crosanctum 2 Concilium, ut ad textum art. 24 , cap. I, post lin. 11, adda-
tur notula in qua dicatur, mens Concilii non esse per hoc supprimere 
linguam paleoslavicam in Liturgia occidentali, vel aliquid similiter. 

Tali decisione consolationem daremus populo Croatico, qui tali con-
solatione dignus est ob suam fere proverbialem devotionem erga Vica-
rium Christi in terris, et ob suam invictam fidem catholicam, ob quam 
fidem non semel a Pontificibus Romanis « antemurale christianitatis » 
appellatus est. Non possum credere Concilium velle affligere, per ilia ci-
tata verba articuli 24, populum qui hodie in maximis difficultatibus ad 
fidem suam servandam et profitendam versatur. Nonne potius hie po­
pulus fidelissimus Successoribus Petri, petita decisione refocillari debet? 

Tali decisione insuper honorem exhiberemus Fratribus separatis 
Slavis-orthodoxis. Nam hie 3 eadem lingua Ss. Cyrilli et Methodii con-
servata est usque ad hodiernam diem in Liturgia byzantino-slava, et in 
Liturgia romana in Occidente, in pluribus dioecesibus Croatiae meridio-
nalis, ut supra dixi. Proinde Slavi-orthodoxi separati intelligerent quanto 
honore Concilium Oecumenicum eorum linguam prosequatur, si ista 
lingua non solum in Liturgia orientali catholicorum unitorum inveniatur, 
sed etiam in Liturgia catholicorum occidentalium. 

Nec oblivioni tradenda sunt verba S. Pontificis f. r. Ioannis XXI I I , 
qui eadem die qua subscripserat constitutionem Veterum sapientiae, in 
hoc eodem templo, horis postmeridianis, in sermone ad clerum roma­
num, augustis verbis pulchritudinem linguae paleoslavicae extollebat. 

Gratissimum quoque animum reverenter pando nomine meo et octo 
episcoporum in hac aula conciliari adstantium, qui ... 4 Liturgia romana 
lingua paleoslavica seu glagolitica utimur, em.mo card. Eugenio self Tis-
serant, qui ante aliquos 6 dies, in hac discussione de art. 24 huius capitis, 
clarissimis argumentis, ex historia desumptis, probaverat, non solum lin­
guam latinam, sed etiam linguam paleoslavicam propter eius legitimum 
usum, plus quam millenarium, esse linguam liturgicam ritus romani in 
Occidente. 

Per modum appendicis breviter dico nos episcopos qui lingua paleo­
slavica in Liturgia utimur, nostrosque sacerdotes esse versatos quoque 
in lingua latina, cui in scholis multum studemus secundum normas S. Se-
dis,' et in qua breviarium oramus. Lingua latina, secundum nostram 
humilem opinionem, lingua officialis Ecclesiae remanere debet, pro Con-
ciliis Oecumenicis, pro commercio ... 8 cum S. Sede, pro Missis in varus 

conventibus internationalibus celebrandis, et etiam pro Missis privatis 
si celebran tur extra Patr iam propriam, in itineribus...9 

In fine humillime proponere audeo, si em.mae praesidentiae Concilii 
placet, libentissime unus ex nobis 8 episcopis hie praesentibus qui lingua 
paleoslavica in ritu romano utimur, unam Missam, initio alicuius ses-
sionis, celebrare poterit ut ipsis Patribus occasio adsistendi S. Missae 
sacrificio ritu romano in lingua paleoslavica praebeatur. Dixi. 

[Plausus quorundam Patrum]. 

In textu scripto tradito: 1 supramemoratis. 2 sacrum. 3 haec. 4 in. 
° deest. 6 aliquot. 7 deest. 8 epistolari. 0 Nam in decernenda 
lingua litúrgica unice ad rationes pastorales attendendum est. Sicut linguae na-
tionales, proh dolor, possunt esse instrumentum denationalizationis, similiter etiam 
potest esse lingua latina, saltem in quibusdam casibus, sicut e. g. nos edocet 
historia SS. Cyrilli et Methodii eorumque discipulorum. Forsan quispiam mirari 
poterit, sed ex historia linguae nostrorum apostolorum slavicorum clare patet 
S. Sedem, i. e. Summos Pontífices et S. Congregationes S. Rituum et S. Officii 
semper longanimiores fuisse erga linguam slavonicam quam multi episcopi. Quod 
factum, sincere dico, etiam in hoc Concilio bene notavi. Dum etenim S. Offi­
cium, hisce ultimis temporibus, varus nationibus in oriente et in occidente sat 
magna privilegia quoad usum linguae vernaculae in Liturgia concesserat, quidam 
illustrissimi oratores tantam longanimitatem erga linguas vernáculas certe haud 
ostenderunt. 

Vestigia ergo premens Apostolorum slavorum gentium, qui natione graeci 
erant, submisse puto non esse timendas linguas vernáculas, in Liturgia, naturaliter 
sub exclusiva potestate S. Sedis, introducendas, paulatim et moderate procedendo, 
quia populus qui accipit usum, saltem moderatum, propriae linguae in Liturgia, 
maiore amore afficitur erga S. Sedem, qui amor est fortissimum vinculum unionis 
pro corpore Christi mystico. 

Non paveamus ergo, fratres carissimi, linguas, sed paveamus conformismum 
exaggeratum cum varus speciebus hodierni materialismi, praesertim materialismi 
dialectici, qui inimicus acerrimus est nostrae unitatis. Materialistae dialectici sine 
magna difficultate nobis libertatem cultus seu liturgiae concedunt, etsi etiam haec 
libertas est controllata. Sed quod máxime eos offendit, est verbum Dei vivum, 
exiens ex mente et corde nostro. Propterea in eorum regionibus Verbum Dei mul-
tipliciter alligatum est. Discamus ergo ab adversariis. Praecipuum finem et ratio 
exsistentiae (raison d'etre, ut dicunt Galli) huius Concilii esse debet, veritates 
evangélicas, nostro tempori necessarias, bene exprimere atque rite accommodare, 
ut nos ipsos reformemus et fratres nostros, materialistas variorum colorum, vin-
camus veritate, amore et mansuetudine Christi, sicut nobis optimum exemplum 
continuo Summus noster Pontifex Ioannes XXIII continuo praebet. 

Animadversiones additae: 
I. In art. 3, desideratur clara definitio Liturgiae. 
I I . Pars doctrinalis schematis est nimis longa et nimis brevis. Nimis longa est 

pro constitutione conciliari, in qua communis doctrina non est repetenda, sed tan­
tummodo ilia, quae in discrimine nostris temporibus posita sunt. Nam non debemus 

in Concilio tractata theologica conficere ut demum Concilium speciem ferat cuius-
dam encyclopediae. Nimis tamen brevis diei potest pars doctrinalis huius schematis, 
nam multa dicuntur tam concise, ut quadam ambiguitate laborant atque duplici 
interpretation! obnoxia sunt. Forsan melius Concilium incoepisset cum schemate 
de fide et moribus, quam de Liturgia. Nunc vero propono ut pars doctrinalis sche­
matis commissioni theologorum examinanda tradatur. 

I I I . In art. 11, dicitur quod Liturgia: « inter disciplinas principales est ha-
benda » et in art. 12: « ... ita ut tota vitae ratio in seminariis et religiosorum insti-
tutis litúrgico spiritu informetur », 

Has duas affirmationes inter pias exaggerationes liturgistarum esse inserendas 
existimo. Sufficit etenim studium Liturgiae in nostris seminariis et facultatibus 
theologicis per tres vel maximum per quattuor horas in hebdómada duobus seme-
stris protractum. Item clarum est ritus litúrgicos sine pietate privata, praesertim 
sine meditatione, lectione spirituali et examine conscientiae posse fieri « inanes 
ritus » uti docet Pius XII in Mediator Dei. 

IV. In art. 22, lin. 24 et 25, dicitur: « ... Sacrae Congregationi Rituum prae-
sto sint viri simul in re missionali et litúrgica periti... ». 

Post verbum « periti » propono ut addatur: « ... et viri docti ex ilia regione 
de qua agitur oriundi... ». 

Ratio petitionis est, quia saepe saepius nostri « periti» europaei de rebus, 
quas tantum ex libris cognoscunt, iudicant nimis abstráete et, ut ita dicam, nimis 
intellectualistice ita, ut eorum iudicium facile possit esse nimis artificíale et demum 
falsum. Consulentur ergo etiam viri docti indigeni, etiamsi non sint forsan tam 
« periti» in re litúrgica sicut nostri doctores europaei. Tunc etiam evitaretur 
obiectio indigenorum « de nobis sine nobis ». 

In primam partem istius capitis I liceat mihi sequentia adnotare: 1) Scopus 
Concilii in re litúrgica non est tractatum quemdam dogmaticum conficere nec iam 
nota fuse repetere, sed ex iam notis, paucis vero verbis clare in mentem revocatis, 
principia quaedam theorica, e quibus facile deduci possunt practica edueere; qua­
propter in hac sectione brevitati consulatur, scilicet tantum definiatur quid sit 
Liturgia et quemnam scopum habeat, et quidem claris verbis ut fideles primo iam 
intuitu scire possint quid dicitur ac theologi tempus perderé non debeant in inqui-
renda mente Concilii Vaticani I I . 

2) Brevitati tantummodo tunc consuli potest, si in Concilio in mente habe-
mus procederé methodice, scilicet, ut iam notavi in aliis animadversionibus secre-
tariae Concilii transmissis, ut primum tractentur quae primum tractanda sunt, 
scilicet de Ecclesia, de fontibus revelationis etc. Quibus autem prae oculis non ha-
bitis evenit a) ut in hac sectione reportetur doctrina et quidem per longum et latum 
quae ad Dogmáticos pertinet. Quibus vero oblitis eveniet b) ut schema nostrum, 
discussio eiusdem ac renovatio ipsa litúrgica magno opere a nobis expetita, pec-
cato quoddam originali laboratura sint. Non potest enim dari locus verae reno-
vationi liturgicae in sensu bíblico, si de verbo Dei, proh dolor, exstant discussio-
nes quaedam, et quidem non parvi momenti; non potest fieri sermo de parte epi­
scoporum adaequatus in opere litúrgico promovendo, si inter episcopos et sacer­
dotes limites quídam tolluntur a viris catholicis et si figura ipsa episcopi adhuc 
desideratur, ut in votis erat plurium Patrum in Concilio Vaticano I, scilicet ut 
plene describeretur turn in seipsa turn in sua relatione ad Summum Pontificem; 
christifidelibus et praesertim sacerdotibus nequit in hoc nostro schemate praeludi 

omni parte in mutationibus liturgicis faciendis quousque prius dogmatice non sta-
biliatur munus eorum in Ecclesia: non potest loqui, ut contingit in toto passim 
schemate, de muñere Ecclesiae, quousque non definiatur vel saltem ob oculos non 
ponatur iam nota definitio Ecclesiae, scilicet quae est corpus Christi mysticum. 
Qua vero definitione, et quidem consequenter, prae oculis habita, in omnibus locis 
nostri schematis et in aliis schematibus, ubi non agitur de opere totius Ecclesiae 
i. e. totius corporis mystici, verbo « Ecclesia », ex mea sententia, utendum non 
est, si theologos agere intendimus, nam quod facit e. g. Concilium, Hierarchia 
nondum id per se est opus totius corporis mystici et vicissim. 

In sectione I I inter alia dicitur quod Liturgia « inter disciplinas principales 
est habenda », sed hoc loco specificandum esse videtur, scilicet quaenam pars inter 
illas tribuenda sit ei, ne ob nostram exhortationem conciliarem Liturgiae studium 
detrimento sit studio fundamentalium disciplinarum, utpote dogmaticae, S. Scrip­
turae, theologiae moralis ac spiritualis, iuris canonici et historiae ecclesiasticae, 
quibus ex scientiis materiam suam Liturgia carpit. 

Quod vero attinet ad normas generales optime dictum est in Liturgia princi-
piis claritatis et participationis fidelium esse ducendum, quia scopus Liturgiae, ut 
in schemate bene notatur, ut sacerdotalis Christi munus exerceatur et quidem quo 
magis magisque ex die in diem perfectius ac rationabilius, quod vero fiet si populus 
christianus et sacerdotes ritus litúrgicos eorumque linguam complete intelligent 
ut indeque participare rationabilius possint. Optime quoque dictum est libros 
nempe litúrgicos ex universo quidem orbe a viris peritis recognoscendos esse. Spi­
ritu huius normae ductus in pag. 166, n. 2 addendum esse puto, quod Sacrae 
Congregationi Rituum praesto sint, quantum fieri potest, non tantum viri periti 
in re missionali verum etiam periti e terris missionum originem ducentes. 

Ad articulum 24 de lingua litúrgica humiliter exopto ut ventas de lingua 
litúrgica in Liturgia occidentali integra dicatur, scilicet in hunc modum: Usus la­
tinae linguae et in quibusdam regionibus paleoslavicae in liturgia occidentali ser-
vetur. Lingua enim paleoslavica in Liturgia occidentali non est quid novum nec filia 
spuria ac illegitima in Ecclesia catholica. Ipsa enim habet traditionem suam plus-
quam millenariam. Iam a. 885-892 Theodosius archiepiscopus Salonitanus (Spa-
latensis) confici mandavit Psalterium glagoliticum (paleoslavicum). Innocentius 
Papa IV recognoscens die 29 martii a. 1248 titulum iuridicum consuetudinis im-
memorabilis linguae glagoliticae seu paleoslavicae in Liturgia romana, Philippo epi­
scopo Segniensi (hodie in Jugoslavia) qui, cum lingua latina ordinatus existeret, 
consuetudini terrae conformis effici postulasset, licentiam divina officia iuxta 
praedictam linguam celebrandi, concedit: «Porrecta nobis, scribit Pontifex, tua 
petitio, quod in Sclavonia (ita tunc vocabantur quaedam regiones hodiernae Jugo-
slaviae) est littera specialis, quam illius terrae (orig. " terre ") clerici se habere a 
beato Ieronimo (i. e. S. Hieronymo) asserentes, earn observant in divinis officiis 
celebrandis. Unde cum illis efficiaris conformis, in terrae (orig. " terre ") consue-
tudinem, in qua consistís episcopus imiteris, celebrandi divina officia secundum 
dictam litteram a nobis suppliciter licentiam postulasti. Nos igitur attendentes, 
quod sermo rei, et non res est sermoni subiecta, licentiam tibi ... auctoritate prae-
sentium (orig. " presentium ") concedimus postulatam » (L. Jelic, Pontes Historiae 
Liturgiae Glagolito-Romanae XIV saeculi, Veglae 1906, pag. 9, cf. adhuc p. 5). 
Ut omittamus alia documenta ad alios populos ad rem paleoslavicam spectantia, 
breviter tantum tangimus Litteras Decretales S. Rituum Congregationis ad Ordi-

narios Goritiensem, Iadrensem et Zagrabiensem, die 5 augusti a. 1898 Romae 
emanatas, in quibus inter alia huiusmodi decernitur: « In ecclesiis quae ... gaudent 
privilegio, Sacrum faceré et officium persolvere publica et solemni ratione permis-
sum exclusive erit palaeoslavico idiomate, quacumque seclusa alterius linguae im-
mixtione », « In praefatis ecclesiis quae concessione linguae Palaeoslavicae ... utun-
tur, Rituale slavico idiomate impressum adhiberi poterit in sacramentorum et sa-
cramentalium administratione, dummodo illud fuerit ab Ap.lica Sede recognitum 
et probatum », « Sedulo curent episcopi in suis seminariis studium provehere cum 
latinae linguae, turn palaeoslavicae, ita ut cuique dioecesi necessarii sacerdotes sint 
ad ministerium in utroque idiomate », « Si quis sacerdos, addictus ecclesiae ubi 
latina adhibetur lingua, alteri debeat ecclesiae inservire, quae palaeoslavicae frui-
tur idiomatis privilegio, Missam solemnem ibi celebrare, Horasque canere tenebi-
tur lingua palaeoslavica, attamen illi fas erit privatim Sacra peragere et Horas 
canónicas persolvere latina lingua. Ita vicissim dicatur de sacerdote, palaeoslavici 
idiomatis ecclesiae adscripto, cui forte ecclesiae deserviré contigerit » (apud L. Jelic, 
Fontes Liturgiae Glagolito-Romanae XIX saeculi, Veglae 1906, pag. 92-93). 

Lingua igitur palaeoslavica in Liturgia romana non est filia abortiva sed mi­
nima natu ideoque Sancta Sedes decursu saeculorum mirifice eam diligebat caram-
que inter alias sórores habebat. Eiusmodi amoris Sanctae Sedis erga linguam pa-
laeoslavicam signum prodivit etiam tunc, cum paucos abhinc dies hoc loco ore 
em.mi Principis sui, Domini card. Eugenii Tisserant extolleretur ut lingua pa­
laeoslavica in ambitu linguae latinae suum locum habere deberet, cui vero Prin-
cipi ob nobilissima verba grati animi sensus non solum nomine meo meorumque 
fidelium verum etiam nomine omnium qui lingua palaeoslavica Deum colunt quo­
rum vero voces absque dubio hoc momento mecum concordi concentu sonant — 
reverenter pandere debeo. 

Experientia linguae palaeoslavicae ductus minime timendum esse puto usum 
linguae vernaculae, saltern pro momento, moderatum, in Liturgia ritus romani, 
scilicet ut in Rituali Romano introducatur complete lingua vernácula at in Litur­
gia Missae tantum in partibus didacticis et orationibus. Non paveamus, fratres, 
linguam vernaculam, quia ea, sicut in meo populo contingit, non est detrimento 
unitatis in fide et amoris erga Petri Sedem. Devotio populi Croati in Vicarium 
Christi in terris iam proverbialis est evasus, gens mea ob fidem catholicam decursu 
saeculorum large effuseque irrigatam non semel a Petri successoribus « antemu-
rale Christianitatis » est appellata; quis negare auderet eiusmodi fructus fuisse 
etiam maternae comprehensionis S. Sedis erga idioma populi mei? Non paveamus 
linguam vernaculam, quia nec S. Sedes earn timebat, cum ore Innocentii IV prin-
cipium fundaméntale in lingua litúrgica declararet, scilicet: « Sermo rei, et non 
res est sermoni subiecta », cum Concilium Lateranense IV a Pontifice Innocen-
tio I I I celebratum praeciperet ita: « Quoniam in plerisque partibus infra ean-
dem civitatem atque dioecesim permixti sunt populi diversarum linguarum, ha-
bentes sub una fide varios ritus et mores, distincte praecipimus, ut pontífices huius­
modi civitatum sive dioecesium provideant viros idóneos, qui secundum diversi-
tatem rituum et linguarum divina illis oficia celebrent et ecelesiastica Sacramenta 
ministrent, instruendo eos verbo pariter et exemplo », cum in decretalibus Grego-
rii IX, lib. I, tit. 31, cap. 14, praescriptum legimus: « Cum in civitate vel dioecesi 
sunt populi diversarum linguarum, Episcopus debet providere eis per viros ido-
neos, qui secundum varietatem linguarum oficia eis celebrent, et Sacramenta mi-

nistrent. Et si urgens est necessitas, constituet sibi vicarium Pontificem illius lin­
guae » (Textus sumpsi apud L. Jelic, op. cit., pag. 5). Non paveamus, fratres, lin­
guam, quia earn Deus creavit, ut sensus nostros debito ac connaturali modo erga 
eum relaxare possemus; aliquid aliud potius extimescendum est, populum scilicet 
olim christianum hodie nostras ecclesias etiam ob parvam intelligentiam linguae 
liturgicae deserentem, spiritum mundanum et materialisticum in seminaria nostra 
et in clerum impetum facientem, conformismum mundo pro quo Christus Dominus 
noluit rogare in populo christiano et proh dolor etiam in clero erumpentem, mi-
nimalismum in christianismo prosequentem et amorem Christi crucis, quod signi-
ficat radicalismum utpote temporibus modernis non convenientem, sedulo dere-
linquentem, timorem in subditis veritatis praelatis dicendae et in praelatis timo-
rem invenientem, dissidia nostra in agendo etc., haecce et similia pavendum est, 
fratres, non vero linguam vernaculam. 

Propono emendationem sequentem in pag. 167, art. 24, lin. 10 sq. hoc modo: 
loco « Latinae linguae usus in Liturgia occidentali servetur », dicatur « Latinae vel 
in quibusdam regionibus palaeoslavicae linguae usus in Liturgia occidentali ser­
vetur ». 

5 

EXC.MUS P. D. HENRICUS NICODEMO 

Archiepiscopus Barensis 

Em.mi, exc.mi, rev.mi Patres, 

Multa sapienter ac pastorali zelo ferventia dicta sunt in hoc vene-
rabili coetu de S. Liturgiae principiis; et tamen ad consensionem nondum 
perventum est. 

Nec ego audeo rationes exponere in persuasibilibus humanae sa-
pientiae verbis fundatas, sed, argumentis hie inde prolatis ex animo 
obsequens, ad ipsum depositum Fidei, a Christo Domino nobis com-
missum, censeo esse recurrendum, si velimus principia certa in subiecta 
materia constabilire, ex quibus, divino afilante Spiritu, veritates eluce-
scant populo christiano proponendae. 

Principia igitur, quae, in ipsa divina revelatione fundata, vestro sa-
pienti ac prudenti iudicio consideranda humillime submitto, ad quae-
stiones tam graves solvendas, haec tria sunt: 

1 . Finis S. Liturgiae, sicut totius creationis ac ipsius humanae Re-
demptionis, est in primis latreuticus, qui in gloria Dei consistit. Finis 
vero soteriologicus, qui in salute animarum residet, est fini latréutico 
subordinatus. Utrumque autem ex tota divina revelatione apertissime 
constat, ut bene nostis. Si quid igitur gloriae Dei e contrario opponitur, 
in sacram Liturgiam admitti prorsus nequit, quamvis sub specie salutis 
animarum proponatur. Dico « sub specie salutis animarum », quia non 

datur salus animarum cum gloriae Dei detrimento, cum ipsa salus ani­
marum in gloriam Dei redundet. Si quid autem animarum saluti con-
venire censetur, at periculum Fidei unitati ac integritati atque ideo no-
cumentum Dei gloriae afierre posset, id nonnisi magna cum cautela et 
sub necessaria Ecclesiae Magisterii vigilantia in sacram Liturgiam intro-
ducere fas erit: et hoc pariter ex Ecclesiae catholicae historia constat? 

2. Christus Dominus non omnibus fidelibus, sed tantum Apostolis 
eorumque successoribus concredidit depositum Fidei et depositum Gra­
tiae ut utrumque dispensarent in magisterio et in ministerio. Et quando, 
in dispensando depositum Gratiae, depositum Fidei sit etiam dispen-
sandum, non potest sufficere simplex ac nuda Sacri Textus lectio aut 
auditio, etsi formulae fuerint fidelium captui accommodatae, cum pe­
riculum non deesset in subiectivam ac minus rectam Sacrorum Textuum 
interpretationem prosiliendi, sed requiritur vivum Ecclesiae magiste-
rium: « Euntes, docete... ». 

3. Christus Dominus Petro eiusque successoribus mandatum dedit 
confirmandi fratres in Fide. 

Nos utique, hue ex universo orbe a Petro et cum Petro congregad, 
suprema pollemus, cum Ipso et sub Ipso, in universam Ecclesiam po-
testate. Petrus tamen nos illuminat et dirigit. 

Ideo in sententiarum nostrarum diversitate circa materiam tam arete 
cum Fide connexam nobis succurrit — ad exaggerationes, sive in uno 
sive in altero sensu, vitandas et ad lineam aequilibrii assumendam — 
sollemne Pontificium Magisterium, quod non semel nec olim, sed pluries 
et etiam recentissime nobis locutum est de sacrae Liturgiae natura et 
principiis. In eo autem non solum Traditioni consulitur, sed summa 
sapientia ac caritate consulitur quoque exigentiis seu instantiis recen-
tioribus circa aptationes sacrae Liturgiae, attends forma mentis homi-
num nostrae aetatis et varus locorum circumstantiis. 

Quibus positis principiis, ad exoptatam mentium, voluntatum ac 
cordium consentionem facile pervenire poterimus. Quod faxit Deus! Dixi. 

In textu scripto tradito: 1 constat ex Ecclesiae catholicae historia. 

6 

EXC.MUS P. D. O T T O SPUELBECK 
Episcopus Misnensis 

Venerabiles Patres, 

Loquor ut episcopus ex Germania orientali et proin liceat mihi in 
favorem capitis disceptati quasdam rationes afierre, quae ex circumstan-
tiis atheismi militantis emanant. Atheismus militans ideas suas omnibus 
modis diffundere conatur. Radio, Televisio, libri et acta diurna eum 
propagan tur; sed adhuc maioris momenti sunt quidam ritus atheistici, 
qui veram Liturgiam pseudo-religiosam constituunt. 

In locum Sacramenti Confirmationis ponitur sic dicta dedicatio ha­
ven tutis; in locum Baptismi denominado atheistica infantium. Matri­
monium sic dictum socialisticum non est tantum matrimonium mere 
civile, sed addit votum vitam propriam atheistice gerendi et nec Bapti-
smum infantium nec Matrimonium ecclesiasticum admittendi. 

Propter suam formam cultivatam et mentalitati hodierni hominis 
tarn optime aptatam isti ritus etiam nostros fideles notabiliter attrahunt. 
Auxilia externa nostris fidelibus praestare non possumus. Quod ut re-
medium excellens remanet, est sacra Liturgia. In nostris — et ni fallor 
in omnibus regionibus similis condicionis — cultus sacer hucusque 
libértate relative magna gaudet. Quapropter s. Liturgia, quae semper 
manet opus in honorem Dei, apud nos speciali modo etiam ad instructio-
nem religiosam puerorum et ad corroborationem fidei adultorum tendere 
debet. 

Necesse est ut cultus divinus suaviter et immediate animas fidelium 
attrahat, mentalitati moderni hominis correspondeat, atque simplex et 
intelligibilis sit. Partes Liturgiae, quae immediate ad fideles spectant, 
sine ulla difficultate intelligi debent: quapropter in his partibus cura 
animarum exigit lingua vernácula. Idcirco commendamus paragraphum 
24, sed cum emendatione ab em.mo card. Frings iam promota: « sta­
tuere actis a S. Sede recognitis ». Non sumus, ut id clare enuntiamus, 
contra linguam latinam, sed petimus, ut liceat Conferentiis episcopalibus 
in hac re id statuere, quod cura animarum apud nos 1 in favorem gregis 
exigit. 

Omnia alia, de quibus in capite disceptato agitur, nostris necessita-
tibus feliciter correspondent, sed remanet difficultas fundamentalis: 
ambiguitas interpretationis. Propterea petimus humiliter ut illae declara­
t i o n s schemati addantur, quae a commissione praeparatoria iam con-
fectae sunt. 

Aptatio Liturgiae et actuosa participatio fidelium apud nos est quae­
stio de vita vel morte! Caritas Christi urget nos et aequo modo — quia 
sumus Pastores — urget nos cura animarum. Dixi. 

In textu scripto tradito: 1 deest. 

7 

EXC.MUS P. D. PHILIPPUS J . BENITEZ AVALOS 
Episcopus tit. Cher soné sit anus in Europa, aux. St. Assumptionis 

Venerabiles Patres, 

Ea quae de natura rituum et de potestatibus Episcoporum, humili 
cálamo exaravi, secretariae generali tradam. 

Nunc pauca} 
Quoad structuram rituum notandum est non sufHcere, praesertim 

nostris temporibus magni progressus technici mutantis formam mentis 
hominum,2 quod structura rituum sit simplex, clara, brevis et fidelium 
captui accommodata. Nam, theologice loquendo, ipsa essentia Liturgiae 
in eo est quod sit signum rei sacrae...3 Liquet reverá totum schema Litur­
giae, et fortasse alia quoque in hoc Concilio pertractanda, habere ut car-
dinem quaestionis venerandam traditionem servare cum appropriata 
aptatione nostris temporibus, ita ut lux eiusdem traditionis, sine sub-
stantiali mutatione * sit captui modernae mentalitati accommodata. Ne-
mini autem latet plurimos ritus nostros, ex eorum origine, esse signa 
intelligibilia aliis temporibus iam longe praeteritis, et requirere quam-
dam permanentem, ut ita non dicam laboriosam difficillimamque, ini-
tiationem et institutionem fidelium — etiam Seminarii alumnorum, sa­
cerdotum et fortasse episcoporum — ut eorum participatio in functio-
nibus liturgicis sit revera conscia et actuosa. Quapropter, mihi videtur, 
ut accommodatio structurae rituum sit captui fidelium propria et profi­
cua, necesse est structuram rituum secumferre maximam significationem, 
et ita aperitionem quamdam trahere traditionis cum apportatione signo-
rum hodie intelligibilium...5 

Proinde in art. 23 , in pag. 167/ loco « ritus modo simplici et claro 
extruantur » dicatur vel addatur « ritus modo simplici, claro et signifi­
cativo extruantur ». 

Additio haec vel verbi7 « significativo » toto cáelo et logice tan­
tum exprimeret quod in art. 3, pag. 160/ lin. 30 et 31 iam statuitur, 
scilicet: « mérito igitur Liturgia habetur uti Iesu Christi sacerdotalis 

muneris exercitatio, in qua? sub signis sensibilibus, ea quae significant 
suo cuiusque modo eficientibus, homo sanctificatur etc. ».10 

Quoad canonem 15 in pag. 164." Non videtur consentaneum ne 
quidem dignum quod sollemne magisterium Concilii loquatur de casi­
bus moralibus. Abusus magni enim non sunt in promptu, saltem in Ame­
rica Latina. Proinde supprimatur bic canon 15. 

In canone 34, pag. 170. Ihi loquitur de auctoritate commissionis 
Conferentiae episcopalis. Mihi videtur addendum esse in lin. 14: « Con-
stans sodalibus non exclusis, si res ita ferat, laicis in hac materia prae-
stantibus ». Ipsius commissionis erit et actionem pastoralem liturgicam 
in universa natione moderari?2 addendum est « in coordinatione cum 
commissionibus dioecesanis ». Nam ut liquet?4 in praxi, pro ipsa mode-
ratione in universa natione saepe saepius 1 3 graves difficultates dan tur. 

Tandem?6 votum: Ad suffragia facilitanda, expedit confici non modo 
ordinationem analyticam rerum?' verum etiam et praecipue synthesim 
theologicam omnium argumentorum multifariam multisque modis expo-
sitorum. Nam litteris totius schematis subsunt principia dogmática et 
moralia, quorum intelligentiam adaequatam compotes non sumus nunc 
adipiscendi...1 8 Dixi. 

In textu scripto tradito: 1 Primum: De natura sacrae Liturgiae. 
Oportet praenotare, tum in prooemio et in capite primo quam in tenore to­

tius schematis, nullam esse, certe non definitionem proprie dictam — siquidem 
earn omittere propositum est — verum enucleationem quodammodo comprehen-
sivam sacrae Liturgiae. Hie defectus eo maior apparet quo maior est materia de 
qua agitur, id est, de actione pastorali centrali et fundamentali Ecclesiae. Ea quae 
inveniuntur tantummodo descriptivam notionem, quidem máxime generalem, prae-
bent. Passim de vita litúrgica et de natura Liturgiae exponitur quod nonnisi con-
fusionem gigneret. Quamvis circa rem tanti momenti disputationes inter theolo-
gos adhuc existere possunt, Concilium, mihi videtur, aliquid minimum, scilicet, 
saltem aliquam comprehensivam explicationem de natura sacrae Liturgiae statuere 
debet. Magisterium ordinarium Summorum Pontificum adhiberi potest vel confir-
mari solemniter. 

Melius videtur quod art. 5 compleatur cum definitione tradita a Pió XII, s. m., 
in Mediator Dei, hoc pacto: « Sacra Liturgia constituit integer cultus publicus cor­
poris mystici Iesu Christi, capitis nempe membrorumque eius, et licet non amplec­
tatur totum ambitum actionis Ecclesiae, est tamen in suo centre . ». 

Secundum: De structura rituum. 
2 deest. 3 i. e. sacramentum vel mysterium tam in sensu lato quam arctiore 

sumptum. 4 immutatione. 5 prouti iam artes sculpturae, picturae, musi­
cae etc. nunc videntur illud exigere. 6 deest. 7 Demum, additio huius verbi. 
8 deest. 9 deest. 1 0 deest. 1 1 deest. 1 2 deest. 1 3 — in lin. 14 — 
1 4 deest. 1 5 deest. 1 6 deest. 1 7 deest. 1 8 Tertium: De animadver-
sione circa verba « actis a Sancta Sede recognitis » et « Sanctae Sedi proponere »: 

Prout caput primum iacet, videtur eius mentem vel intentum esse Conferen­
tiis episcopalibus nationalibus et episcopis maiorem facultatem ordinandi divi-
num cultum tribuere (cf. art. 21, 22, 24 et 34; 28, 32 et 33). Quamvis autem 
de rebus disciplinaribus agatur, nemini latet remanere quaestionem circa fundamenta 
doctrinaria potestatum, iurium et ofEciorum episcoporum. Minime profeticum est 
asserere aliud Concilium Oecumenicum ex ipsa exigentia rerum quam primum 
postulatum iri. Exempli causa: problema inter iam exortum his diebus circa 
textus « actis a Sancta Sede recognitis » et « Sanctae Sedi proponere », quando de 
actuatione Conferentiarum episcopalium nationalium agebatur (cf. art. 21 , 22, 24), 
adaequatam vel saltern sufficientem solutionem non obtinebit sine aliqua acclaratione 
facultatum supra dictarum. Itaque, in posterum, loco diminutionis problematum, 
cumulus eorumdem augmentabitur, experientia teste historiae ecclesiasticae post 
Concilium Oecumenicum Vaticanum Primum. Proinde propono anteponantur ar-
ticulis pertinentibus principia generalia. Hoc etiam prae oculis habendum est 
cum in aliis schematibus opportune de Conferentiis episcopalibus et episcopis erit 
quaestio, ut nostris temporibus Ecclesia Catholica revera conspiciatur ut « signum 
levatum in nationes » et exemplum aliis societatibus terrenis. 

8 

EXC.MUS P. D. F IDELIS GARCIA MARTINEZ 

Episcopus tit. Sululitanus 

Em.mi, exc.mi, rev.mi Patres, 

Circa prooemium et caput I schematis constitutionis de sacra Liturgia, 
sequen tes observationes seu emendationes, quae mihi maioris momenti 
videntur, eo quod materiam doctrinalem aliquo modo tangant, quam 
brevissime Sacro Concilio subicere velim? alia minoris momenti, brevi-
tatis causa, secretariatui Concilii tradam. 

Sic 1. Pag. 157, linn. 25-26, verba « quare Sacrosanctum Con­
cilium, dum declarat se in praesenti constitutione nihil velle dogmatice 
definiré », omnino retinenda puto. 

Ratio: ut aperte constet de constitutione disciplinan agi, non de 
constitutione dogmática. Verum est in ipso schemate principia vel dog­
mática vel certa in theologia, ut fundamentum decretorum expresse 
proponi, ut accidit in omni fere re disciplinari Ecclesiae, cuius ultima 
ratio seu radix est Fides; sed ea principia doctrinaba Liturgia sumit ex 
theologia, prout in hac ipsa theologia 2 constant, quin quidquam dog­
matice definiré intendat quod ab Ecclesia definitum nondum sit... 3 

2. In eadem pag. 157, linn. 31 et 32, verba « ea quae sequuntur 
solum ritum romanum spectare intelligenda sunt », supprimantur. 

Ratio: haec enim principia generalia valida dicenda sunt pro omni­
bus ritibus, nisi de ritu romano agi specialiter constet. 

3. Pag. 160, lin. 20 : inter verba « ipse est » et « qui loquitur » 
baec alia inserantur: « etsi diversis modis ». 

Ratio: ut aperte constet distinctionem esse inter diversos modos 
praesentiae Christi in varus actionibus hac ipsa paragrapho contends. 

4 et ultimo. Pag. 159, n. 2. Integra paragraphus vel reformetur 
vel simpliciter supprimatur. 

Ratio: ne hic quaestiones inter theologos disputatas,4 solvere velle 
videamur. 

Cetera, brevitatis causa, secretariate Concilii tradam." Dixi. 

In textu scripto tradito: 1 vellem. 2 deest. ! Alias, studiosa et accurata 
distinctio esset facienda inter ea quae Constitutio dogmatice, ac proinde immu-
tabilia, definiré intenderet, et ea quae ut disciplinaria, ac proinde per se muta-
bilia, statuere vult. 4 quaestionem inter theologos disputatam. 5 5. Pag. 167 
n. 23, dicitur: « Ritus modo simplici et claro exstruantur, sint brevitate perspicui 
et repetitiones inútiles evitent, sint fidelium captui accommodati... ». 

Huic decreto, vere laudando, aliquid addi posse videtur, turn ad ipsius melio-
rem practicam intelligentiam, turn ut appareat Concilium non generalia tantum-
modo et suo tempore — forsan post plures annos — ad praxim reducenda, decer-
nere, sed populo christiano magna exspectatione anhelanti, aliqua iam off erre im­
mediate perfecta et ad praxim applicata; huic decreto, inquam, via exempli, haec 
aut similia addi posse videntur: 

a) in celebratione Missae, ritu romano, verba Dominus vobiscum bis tan­
tum dicantur, initio nempe Missae, post Kyrie eleison vel Gloria, et in fine ante 
benedictionem; 

b) omnia signa crucis supra Sacras Species consecratas omittantur, ne vi-
deatur saeerdos Christum iam praesentem benedicere velle; 

c) loco quinqué signorum crucis cum Hostia consecrata supra calicem ele-
vetur simpliciter Calix cum Hostia, dicendo: « Per Ipsum et cum Ipso et in Ipso, 
sit Tibi... »; 

d) item ut amictus et manipulus, quorum pro populo christiano nulla iam 
manet nec utilitas nec significado, universim supprimantur. 

9 

EXC.MUS P. D . A L E X A N D E R S C A N D A R 

Episcopus Lycopolitanus 

Em.mi, exc.mi et rev.mi Patres, 
Liceat mihi aliquid addere eis quae iam dicta sunt circa ritus orien­

tales eorumque linguis in sacris Liturgiis orientalibus adhibitis. 
Mea quidem sententia, in quantum sum ex ritu alexandrino-copto-

rum, Ecclesiae orientales habent ut fundamentum suae propriae ut ita 

dicam, physionomiae et entitatis, praecise linguam propriam uniuscuius-
que Ecclesiae. Loquor de illis Ecclesiis Orientalibus quae in sacra Li­
turgia lingua arábica, saltern partim, utuntur. 

Planum est quod maior pars fidelium harum Ecclesiarum de Unguis 
antiquis (coptica, syriaca, armena, etc.) fere nihil nostris diebus intel-
ligunt, sicut fideles latini ritus quoad linguam latinam. 

Attamen differentia magna est orientales inter et occidentales. Orien­
tales enim, non tantum clerus sed etiam simplices fideles, linguas illas 
in magno honore habent, tarn in Missa quam in sollemni sacramentorum 
administratione. Nostri enim fideles existimant et considerant linguam 
illam antiquam thesaurum nationale gelositer servandum. 

Ecclesia coptica, e. g., utitur utique una cum lingua antiqua coptica, 
quae iam fere inde a saeculo x non intelligitur a fidelibus, dico utitur 
etiam lingua arábica simul cum coptica. Libri nostri liturgici sunt in 
duabus, ut ita dicam, columnis exarati, id quod Ecclesia latina imitare 
posset. 

Addere vellem quod certae orationes et responsiones apud nos in 
lingua coptica dici vel cantari debent, praesertim verba Christi in cele-
bratione Missae, id est consecratio in lingua coptica dici debet. Valde 
commendatur ad favendam unitatem atque extensionem religionis, tam 
a nostris catholicis quam ab Orthodoxis, studium linguae copticae in 
scholis copticis. 

Convenit ergo ut lingua litúrgica uniuscuiusque ritus maxima cum 
cura servetur ut patrimonium sacrum et etiam ut cultus publicus qua-
dam circumdatus aureola Mysterii, quae muí turn iuvat ad reverentiam 
debitam rebus sacris exhibendam. Dixi. 

10 

EXC.MUS P. D. SALOMON FERRAZ 
Episcopus tit. Eleuthernensis, aux. S. Pauli 

Em.mi et exc.mi Patres, 

Ad obtinendum quod in schemate dicitur de maiore comprehen-
sione et efficacia sacrae Liturgiae, videtur omnino necessarium quod 
usus linguae vernaculae magis in Liturgia introducatur, maxima autem 
cum prudentia. Quapropter iudico opportunas has reflexiones: 

1. Cultus in vernáculo debet esse facultativus et nemini implaca-
biliter impositus. Sunt enim sectores in Ecclesia, in quibus, in praesenti, 
nulla modificatio litúrgica facienda est. Esset importuna 1 et praeiudi-
cialis. 

a 7 

2. ... 2 Maioribus liturgicis sollemnitatibus, máxime in illis quae sunt 
ambitus universalis, evidenter, lingua latina adhibenda est; quae sic 
manebit semper lingua officialis Ecclesiae nostrae; agnita legitimitate 
rituum occidentalium quibus, summo gaudio spirituali, potuimus hie 
adsistere. 

3. Liturgia in lingua vulgari non potest esse constituta ex impro­
viso, et a quolibet rerum liturgicarum curioso; sed debet ordinari a viris 
vere selectis in doctrina dogmática et peritis in lingua vulgari, et semper 
debet a Romano Pontifice, per organa legitima, adprobar i. 

4 . Liturgia in lingua vulgari, máxime in ritu occidentali, debet 
oboedire ipsissimo rythmo cultus catholici romani, quoad omnia essen-
tialia et etiam quoad apparatum exteriorem, ut sunt paramenta, caere-
moniae etc.? sine ulla solutione continuitatis cum traditione vel usu 
generali. Tantum sic potest servari unitas quae est nota Ecclesiae Christi. 

5. Relative ad sacramenta, usus linguae vulgaris debet esse inte-
gralis, propter maiorem et magis immediatam participationem fidelium 
qui, sic, melius ad fructus eorum recipiendos disponuntur. In omni casu, 
vitanda est mixtio duplicis linguae, latinae et vulgaris, vel usum linguae 
vernaculae concederé quibusdam sacramentis et caeremoniis, aliis autem 
negare. 

6. Extirpandae videntur e ritualibus formulae obsoletae, máxime 
in baptismate parvulorum, ubi nimii exorcismi repetuntur. Illi utiles 
sunt et forsitan idonei in baptizandis paganis adultis et peccatorum 
plenis, sed minus apti pro pueris e familiis christianis oriundis. Eaedem 
ideae exprimi possunt formulis positivis, quae adultos adstantes aedi-
ficent. 

7. Ad sanctam Missam quod attinet, etiam laudandi sunt nisus, ab 
episcopis facti, ut fideles actionem liturgicam magis intelligant, attamen 
non obtinetur scopus ipsius Liturgiae, qui est christianorum in cultu 
participatio. Nam dialogus cum persona saeculari quae cultum dirigit, 
ut nunc permittitur, manet veluti « a margine » actionis sacrae; dum, 
e contrario, dialogus cum ipso sacerdote celebrante est plenior partici­
patio Missae. Hoc autem non potest fieri perfecte, nisi per usum linguae 
etiam humilioribus notae, quae est vernácula. 

8. Ad functionem socialem Liturgiae, valde iuvabit introducere 
Missas novas, quae varios status civiles sanctificent, uti e. g. Missa pro 
familia, Missa pro labore redimendo et modo speciali Missa nationalis, 
pro Patria, in qua, ex Sacra Scriptura, loci et orationes conficiantur, quae 
sanctificent sensus legi timos amoris erga Patriam, et sic consacrentur 
per Ecclesiam et in Ecclesia nationes novae, surgen tes in Oriente et in 
Africa, et confirmentur in Ecclesia quae ab Ecclesia sunt efformatae. 

9 . Illud amplius ius liturgicum quod in schemate missionibus rite 
conceditur, videtur esse etiam concedendum dioecesibus Americae Lati­
nae, quae propter maximam locorum distantiam et nimiam Cleri inopiam, 
missionibus fere sunt assimilandae...4 

10. Non videntur excludi posse ab hoc iure ampliore apostolatus 
inter dissidentes, occidentales dico, qui maximum obstaculum in eorum 
ad Ecclesiam reditum inveniunt in usu linguae latinae in Liturgia, cum 
ipsi inde a pueris, ad cultum simpliciorem vel in lingua vernácula as-
sueti sunt. Sic motus illi schismatici latino-americani, exitum in magna 
parte debent usui linguae vernaculae, qui, si universalius concedetur, 
illi sine dubio paulatim deficient. 

11. In regionibus americanis ingens datur immigratio christiano-
rum rituum orientalium. Nunc autem illis permittitur usus linguae ver­
naculae, sive propriae sive nationis ubi residentes sunt; et etiam ro­
mani ad ea libenter accedunt, quia melius rem intelligunt, neque sic pos­
sunt comprehendere prohibitionem quae ipsis fit utendi sua lingua in 
Missa, dum ad eandem Ecclesiam pertinent. 

12 et ultimo. Tandem memorare oportet quod Liturgia non est 
finis in seipsa, sed tantum instrumentum nostrae Communionis cum Deo 
per Dominum Nostrum Iesum Christum, et per Ipsum cum omnibus 
Sanctis et universali familia fidelium; necnon cum humanitate, quae 
adhuc in umbra mortis sedet; immo cum ipsa universitate creaturarum. 
In tempore, in aeternitate. Dixi. 

In textu scripto tradito: 1 inopportuna. 2 In. 3 deest. 4 Iisdem 
conditionibus idem ius respondeat oportet. 

11 

EXC.MUS P. D. PAULUS BARRACHINA ESTEVAN 
Episcopus Oriolensis-Lucentinus 

Em.mi, exc.mi ac rev.mi Domini, 

Sive in prooemio sive in capite I nonnulla addenda essent 
quae non ad quascumque veritates dogmáticas ordinem dicant, sed ad 
illas potissimum quae ut principia immediata Liturgiae sumi debeant. 

In Liturgia enim viget principium illud vel regula: « Lex orandi 
est lex credendi » et e converse Nempe: sic orabis ut credas, et sic cre-
des ut oraveris. Interactio fidei et orationis, seu mutuus influxus est 
omnino necessarius. 

Liturgia fundamentum immediatum habet in determinatis verita-
tibus, circa quas, praeterea, homo determinatis et concretis dispositio-
nibus debet sese habere. Certum est, enim, veritates, fundamentum Li­
turgiae, quoad substantiam vel essentiam nullam mutationem tractu 
temporis subiisse; sed absque dubio asserere debemus fere omnes chri-
stianos visione ilia caruisse, qua deficiente, Liturgia, aut res clericorum, 
aut cultus mere externus dicendus est. 

Solae illae veritates efficere possunt ut nostra Liturgia vere actuosa 
sit. Et ex alia parte, Liturgia ipsa expressiores reddet illas veritates. 

Quid enim, in concreto scit communis catholicus de Christo Media-
tore per Christum ad Patrem: de Ecclesia, opere Christi, non tantum 
nec principaliter externo et iuridico; de gratia, qua renovati, ordini di­
vino incorporamur per Christum in Ecclesia. Hae veritates, si copulate 
in schema inserantur, nos necessario trahent ad illam participationem 
actuosam. 

Ideo explícito modo hae veritates schema conformare debent. Idque 
triplici ratione praesertim:2 

a) ratione originis: tamquam a Concilii Magisterio emanantes; 
b) ratione transcendentiae: ad totam enim Ecclesiam sese re­

ferent; 
c) ratione utilitatis immediatae: nam in posterum sacerdotes om­

nes hoc schema adhibere debebunt praedicationis causa et formationis 
liturgicae. 

Brevissima, non dicta ni jailor? de lingua in Liturgia. 
Ni tide patet redactores schematis viam mediam secutos esse. Quam 

rationem laudandam esse máxime censeo a Patribus Concilii? 
Omnes Patres Concilii, maxima libértate, quam donavit nobis Chri­

stus, locuti sunt. Quae libertas, purificans nostram mentem et aliquando, 
flagellans, dedit nihilominus elementa optima iudicii ad efformandum 
tandem ultimum iudicium. 

Immo, cum in Concilio Oecumenico versemur, id est, in discepta­
tione, in deliberatione, in concordantia opinionum, humiliter iudico 
— et cum maxima reverentia id audeo dicere — nostra verba et con-
trover siam ipsam Augusti Pontificis máxime interesse. Nihil mirum a 
fortiori, quod mens et doctrina pontificia nobis magni ponderis sit. 

Quibus rationibus innixus, quaeram, non sine mentis et cordis hae-
sitatione, num ilia prudens progressio, quam viam mediam diximus, pu-
gnet vel contradicat Litteris Romanorum Pontificum et magis in concreto, 
recentissimae 5 constitution! Ioannis XXII I , Veterum Sapientia? 

Iuxta meam ponderationem et peculiare iudicium, existimo nullam 
inesse contradictionem. Quia: 

1) in illa constitutione ne verbum quidem dicitur de re pastorali 
et litúrgica. Sed consulendo solidiori in dies clericorum institutioni, 
habet pro scopo studium et usum linguae latinae, ob periculum negli-
gentiae. 

2) Sancta Sedes quae linguae latinae semper custos fuit, simul non-
nulla permisit in favorem linguae vernaculae et pro diversis populis, 
rationibus pastoralibus. 

Et sic intelligitur quomodo oriri potuerit hoc schema. 
Ex una parte, lingua latina monumentum Ecclesiae et instrumen-

tum validissimum scientiae est, máxime loquendo de Liturgia, quae 
Fidem tangit. Sed ex altera parte, utpote pastores, necessitatibus omnium 
nos aptari debemus. 

Ergo viam mediam debemus defenderé, ita ut sedulo clerum a po­
pulo distinguamus, applicando in favorem sacerdotum totam illam con-
stitutionem, et distinguendo pro populo et Missam et sacramenta et sa­
cramentaba, diversa diversis applicantes, ut capitibus sequentibus dice-
tur, in schemate. 

De auctoritate in Liturgia; de Sancta Sede, de Conferentiis episcopa­
libus et de episcopis seu de ordinatione huius materiae. 

1) Agitur de Sancta Sede in pag. 168, n. 28 . Legamus: «Sacrae 
Liturgiae moderatio ab Ecclesiae auctoritate unice pendet: quae qui­
dem est apud Sanctam Sedem et, ad nor mam iuris, apud episcopos »/' 
Etiam in initio paragraphi legitur: « Et hierarchica Liturgiae ». Iudico 
haec verba superflua esse. Maximum principium de hac re in n. 28 con-
tinetur, ideo separatim conscribendum, simul cum aliis ad auctoritatem 
relatis. 

2) De Conferentiis episcopalibus agitur in nn. 21 , 22, 24 ... 7 relate 
ad hoc caput: n. 21 est primus et sicuti principalis, immo adumbra tur 
quoddam veluti principium genérale in materia. Legitur enim in lin. 5: 
« Facultas divinum cultum ordinandi, etc. ». 8 Hic numerus, meo iu­
dicio: 

a) Debet reponi sub illo principio de Sancta Sede, iuxta ordinem 
logicum et ratione claritatis. 

b) Hic n. 21 non forma optativa redigendus esset: contineat 
oportet dilucide facultates has vel illas. 

c) Nulla facultas debet competeré Conferentiis episcopalibus in 
rebus magni momenti, tota quanta uni Sanctae Sedi; nisi agatur de stu­
diis, de concordia episcoporum etc. 

Quibus omnibus perpensis, multum claritati prospiceretur si haec 
omnia ad auctoritatem referuntur, systematice in ordinem redigerentur. 
Dixi. 

In textu scripto tradito: 1 Schema affirmat in pag. 157, lin. 26, nihil velle 
dogmatice definiré. — Haec verba fortasse superflua sint, ut iam ab aliquibus dic­
tum fuit. Ea tantum dicam quae mihi videntur non satis explicita. 2 deest. 
3 deest. 4 a Patribus Concilii censeo. 5 recenti. 6 deest. 7 et 25. 
8 lin. 4. 

12 

EXC.MUS P. D. FRANCISCUS SIMONS 
Episcopus Indorensis 

Veniam peto vestram, venerabiles Patres, quod breviter quaedam 
facta enumeranda putem quorum mentio nondum facta est, quae ta­
men ad rem nostram valde pertinent. 

Non repeto quae dicta iam 2 sunt sub ratione pastorali. Plures ver­
bum fecerunt de necessitate linguae latinae et de fovenda unitate in 
Ecclesia per ipsam. Ad ea breviter respondeo per facta de statu actuali 
usus linguae latinae, quia est quaestio eminenter practica, non theo­
retical 

1. Iam non est verum sacerdotes, paucissimis exceptis, lingua latina 
inter se communicare. Immo id evenit ut, realistice, in ipsis audientiis 
cum Summo Pontifice ii qui non pollent Unguis itálica vel gallica, ope 
interpretis cum Eo communicent. Plures episcopi hie praesentes, sicut 
et ego, nunc prima vice, a studiis sacerdotalibus absolutis, latine loquun-
tur, vel ex textu praeparato legunt. 

2. Pro hac Sacra Synodo habenda, latina lingua 4 minime opus fuit. 
Iam Congressus Internationales modo meliore fiunt, mediis modernis, 
ope quarumdam linguarum maiorum modernarum, quarum una saltem 
ab omni homine culto, sacerdotibus non exceptis, cognoscitur. 

3. A pluribus annis in ipso commercio cum Sancta Sede lingua la­
tina iam frequentissime locum cedit Unguis modernis ut italicae, gallicae, 
anglicae, hispanicae, aliis. Perplures episcopi nonnisi lingua moderna 
cum ea communicant. Hoc dico in laudem Curiae Romanae, sed hoc 
factum necessitati linguae latinae contradicit. 

4. Maiora documenta Ecclesiae, sicut Litter as Encyclicas, atque 
scripta Patrum latinorum,0 sacerdotes, paucis exceptis, non legunt nisi 
lingua vernácula. 

5 . Non lingua latina, sed iam Unguis modernis, plura opera theolo-
gica et philosophica maioris momenti scripto eduntur. Immo Unguis qui­
busdam minoribus, sicut v. g. Neerlandica,6 plura eduntur maioris mo­
menti quam in lingua latina. Ita iam factum est linguam latinam, si com-

paratur cum pluribus Unguis modernis etiam pro sacerdotibus esse omnino 
minoris utilitatis. 

Certo opus erit peritorum in lingua latina ut via aperta remaneat ad 
documenta latina antiquiora, sicut peritorum in Unguis graeca, hebraica, 
aliis, opus est ad studium Sacrae Scripturae et scriptorum graecorum per-
ficiendum. Sed hie labor est peritorum, non uniuscuiusque sacerdotis, 
qui ad laborem hunc nec tempus habet nec voluntatem vel aptitudinem. 

6. Quae dicta sunt de civitatibus et regionibus mixtae linguae, ea 
ratione solvenda sunt, qua solvitur in iisdem circumstantiis difficultas 
habendae homiliae et catechesis. Regiones sunt in quibus huius difficul-
tatis solutio iam a multis annis habetur... Omitto quae diei possunt de 
iter facientibus laicis qui per aliquot dies a lingua latina ignota ad aliam 
linguam ignotam transeunt, vel de sacerdotibus quibus, simul cum Bre­
viario, Missale secumferendum erit. 

7 et ultimo. Lingua latina, quin unitatem foveat, iam in contrarium 
operatur, et facta est ratio divisionis inter clerum et populum, inter 
Ecclesiam latinam et christianos non latinos, inter Ecclesiam sic dictam 
occidentalem et mundum non christianum, ad fidem adducendum. Ut 
christiani et catholici uniti sumus . . ! non aliqua lingua, sed cultu unius 
Dei et Domini, caritate, vita, S. Scrip tur a, doctrina, sacramentis et regi­
mine!' Ne sequen tes humanas traditiones 9 imponamus . . . 1 0 grave hoc 
onus sine vera necessitate, praesertim in terris missionum et culturae non 
occidentalis. Ideo propono ut pag. 167, linn. 10 et 11, loco « in Liturgia 
occidentali » ponatur « in Occidente » vel « in terris latinis » vel me­
lius: « latinae linguae studium pro professoribus theologiae et philoso-
phiae servetur ». Dixi. 

In textu scripto tradito: ' de statu actuali linguae latinae. 2 deest. 3 deest. 
1 latinae linguae. 5 deest. G neerlandica-rlandrica. 7 nos, venerabiles 
Patres, 8 uniti sumus charitate et vita, atque unitate S. Scripturae, doctrinae, 
sacramentorum et regiminis... 9 deest. "' ergo. 

13 

EXC.MUS P. D. IULIUS GEORGIUS KANDELA 
Archiepiscopus tit. Seleuciensis pierius, 

aux. patr. Antiochenus Syrorum 

Em.mi ac rev.mi Patres, 

Brevitatis amore ductus, sacrifico Patribus Conciliaribus initium ac 
verba finis! 

Mihi vero permissum sit insinuare sequentem observationem, quam-

quam ilia materia disputata 2 principaliter attineat ad Liturgiam roma-
nam, ac latinam generaliter? 

Venerandi ac exc.mi Patres et Fratres conati sunt, non inaniter, con­
certare 4 circa linguam latinam semper adhibendam, praesertim in cele-
bratione sacrificii Missae; ex altera vero parte, et ut alacriter ac melius 
Liturgia participetur a populo, opportunum videtur adhibere linguam 
vernaculam, quantumlibet appareat difficilis ista iactura. 

Ad quam difficultatem modeste respondeo dicendum: nonne erat 
difficilius apud Patres orientales commutare, et quidem quoad partem 
notabilem in ipsa Missae celebratione, linguam syriacam — quam locutus 
est Dominus Noster Iesus Christus cum Sanctissima Matre sua, et quam 
adhibuit in institutione Sanctissimi Sacramenti — in aliam linguam, sci­
licet illam quam loquuntur Arabi ac pagani, ignorantes aut negantes 
Filium Dei ac suum Evangélium? 

Patribus enim nostris visum est potius sacrificanda esse lingua tarn 
veneranda — quae evasit hodie incomprehensibilis a fidelibus Eccle­
siae — quam sacrificare pulchritudinem ac divitias Liturgiae, quando 
coetus fidelium non capiunt sensum. 

Quamobrem, mihi videtur, quod saepissime accidit inter contradic­
torias opiniones, « in medio esse virtutem et veritatem »: nec linguam 
latinam, quae est lingua Ecclesiae, theologiae ac iuris canonici, esse 
parvipendendam, neve instaurationem ac renovationem Liturgiae, istis 
temporibus summae necessitatis factas, retrocedendas esse, vel in earum 
progressu esse inhibendas ac frustrandas. 

Lingua latina, quae est hodie regina linguarum, debet permanere 
lingua Ecclesiae, lingua theologiae, seminariorum, Universitatum...5 Sed 
quid pro celebrante aut ministro sacramentorum, si ea quae diei debent 
secreto modo, dicantur lingua latina, quae vero elata voce in Missa? 
vel per modum dialogi cum populo, dicantur lingua vernácula, ubique 
terrarum, sive in missionibus sive in civitatibus « mundi melioris »? 

Fateor, nos inde ab uno saeculo — scilicet ex quo Romae primum 
nostrum Missale typis editum fuit — hunc incepisse usum. Sumus Sy-
riaci Antiocheni catholici viventes in medio millia millium Mahomet-
tanorum. Loquimur linguam vernaculam arabicam, sed in Liturgia uti-
mur lingua syriaca. Quamobrem, in iis quae secreto dicuntur in Missa et 
Sacramentis adhibemus linguam syriacam, scilicet aramaicam; sed iis 
quae elata voce vel in modum dialogi dicuntur, adhibemus linguam ara­
bicam. Populus assistens orat cum devotione, cantat cum animi ardore: 
et advena reverentia capitur cum videt et audit multitudinem plebis 
oran tern coram Deo et altari in lingua a populo comprehensibili. Hu-
militer et tamquam ultimus insinuó hanc opinionem, quia materia non 

attinet ad nos Orientales, sicut dictum est in prooemio; sed in Concilio 
Oecumenico, liberrime et confidenter propono ideam istam. 

Ex Oriente Liturgia tamquam sol or ta est.7 Dixi. 

In textu scripto tradito: 1 Multum ac multa dicta sunt de s. Liturgia instau-
randa, fovenda atque vi venda ad maiorem Dei gloriam et salutem animarum; nec 
ego voló addere quidquam de hac materia cui propter ingentem gravitatem et pon-
dus, em.mi ac rev.mi praesides Concilii Vaticani I I dederunt primum locum in 
sessionibus generalibus. 2 deest. 3 deest. 4 discutere de par. 24. 
5 ac aliarum scientiarum. 6 deest. 7 in eo quod attinet ad cultum eucha­
risticum, et Liturgiam vivendam per Eucharistiam, addico vocem meam et men­
tem meam Patribus qui prius locuti sunt de « Exercitiis Eucharistici adorationis 
cultus », quae etiam ex parte mea commendantur. 

In pag. 159 n. 5 de actione pastorali litúrgica, sic legitur: « S. Liturgiae fo-
vendae atque instaurandae studium mérito habetur veluti transitus Spiritus Sancti 
in sua Ecclesia ». Attamen, novimus a S. Scriptura quod Sp. S. per suum transí turn 
in sua Ecclesia nascente in forma linguarum ignis, didicit Apostólos omnes linguas 
gentium ut irent et praedícarent in diversis Unguis frangentes etiam panem eucha­
risticum, ac ut diversae gentes possent comprehendere verba praedicationis simul 
ac verba orationis et verba Sacrificii Missae. 

14 

EXC.MUS P. D. BLASIUS D'AGOSTINO 
Episcopus Vallensis in Lucania 

Em.me Praeses ac venerabiles Fratres in Christo, 

In tam nobili et erudita disceptatione quae iam per multos dies in 
hac aula sancta Dei habetur, multa a multis Patribus circa schema de 
sacra Liturgia sapienter dicta sunt. Mihi venia concedatur ut pauca 
observationibus iam prolatis adiungantur. 

1. In initio prooemii — quod mihi superfluum apparet — fines 
Concilii Oecumenici Vat. I I declaran tur. Sed tales fines valde particu­
lares mihi videntur et non integre respondentes ad augustas declarationes 
quae a Summo Pontifice Ioanne XXII I , f. r., in Bulla Humanae salutis 
factae sunt. Ergo opportunum mihi videtur quod si a commissione prooe­
mium manere existimatur, fines huius Sacrosancti Concilii declarentur 
quales memoratum documentum pontificium sancivit. 

2. Quae de sacrae Liturgiae natura eiusque momento in vita Ec­
clesiae in cap. I asserta sunt, sicut iam dictum est, de praecisione theo­
logica carent, ac de perspicuitate. 

Postulo itaque quod prima novem articula reformentur funditus 

et in nova editione clare et praecise, iuxta sensum Encyclicae Mediator 
Dei Pii XI I v. r., dicatur quid Liturgia sit, quae actio Liturgiae 1 ex parte 
Christi ac ex parte Ecclesiae, in quantum haec Corpus Mysticum Chri­
sti est. 

3. In pag. 162, in linn. 28 et 29 legitur: « nihil carius habet 
Mater Ecclesia quam ut fideles universi ad plenam illam, consciam atque 
actuosam liturgicarum celebrationum participationem ducantur ». Et 
sic in aliis paginis semper agitur de conscia et actuosa participatione.1 

Valde opportunum est verbum « pia »' adiungere, quia non tantum de 
actuosa participatione sed praesertim de pietate fidelium praeoccupari 
debemus. 

4. In pag. 164, ad art. 15 ubi de transmissionibus radiophonicis 
et televisificis agitur, in lin. 10, opinor quod verbum « discrete » elimi-
netur et in suo loco adiungatur: « transmissiones actionum etc.? valde 
fovendae sunt et, si fiant, decore peragantur ». 

5. Circa librorum liturgicorum recognitionem, humiliter postulo 
quod recognitio promissa quam primum fiat. Recognoscatur Pontificale 
Romanum necnon Rituale. 

In hac recognitione Ritualis, quantum fieri potest, Benedictiones 
reservatae ac privilegia ,.. s imminuta sint, et novae Benedictiones, quae 
aliquas vitae modernae legitimas manifestationes respiciunt, addantur. 

6. Cum agatur de aptatione litúrgica 0 ad diversos coetus, regiones, 
populos, postulo quod facultas in hac re non tantum singulis Ordinariis 
sed praesertim Conferentiis episcopalibus regionalibus vel nationali-
bus 7 concedatur, firma semper Sanctae Sedis recognitione atque appro-
batione. 

7. ... 8 Nunc paucissima 9 ad vexatam quaestionem...1 0 Utique bene 
dictum est in hac aula 1 1 quod usus in Liturgia linguae latinae non in 
principio theologico fundatus est ita ut non sit de essentia fidei. Sic op time 
affirmatum est quod Liturgia pro nobis sit et non e converso... Sed Ec­
clesia una est, una fides, unum baptisma: Una ergo sit lingua officialis 
Ecclesiae, qua facilius unitas Ecclesiae fulget12 et praecisa formulado 
religiosae veritatis ac rituum 1 3 servatur. 

Omnis fidelis Ecclesiae 1 4 dicere potest: vir 1 5 catholicus sum, civis 
romanus sum. Ergo 1 ( 1 to to corde accepto . . . 1 7 omnes rationes quae a 
venerabilibus Patribus optime in praecedentibus interventibus18 pro 
conservatione linguae latinae in Liturgia allatae sunt. Ergo, magna cum 
reverentia erga omnes linguas vernáculas quarum largior usus in Liturgia 
a Sancta Sede, auditis episcopis particularium regionum, semper mo­
deran debet, postulo quod in Liturgia occidentali usus linguae lati­
nae servetur. 

8. 1 9 In pag. 168, lin. 3, hanc emendationem propono: « scilicet 
— dicitur — scilicet plebs sancta sub episcopo adunata et ordinata »; 
propono hanc emendationem:2" « scilicet plebs sancta sub episcopo vel 
sub eius in ministerio coadiutoribus adunata et ordinata ». 

9 et ultimum.21 In n. 35 commendantur commissiones liturgicae 
dioecesanae. Quoniam non in omnibus dioecesibus possibilitas adest 
has commissiones constituendi, opportunum est adiungere « in singulis 
dioecesibus, si possibile est ». Dixi. 

In textu scripto tradito: 1 litúrgica. 2 de conscia et actuosa participation 
loquitur, sed. 3 « piam » (participationem). 4 sacrarum. 5 religiosis 
concessa. ( i liturgiae. 7 deest. s 7) In pag. 166 in art. 18 in lin. 19 
loquitur « de conferentia episcopali ». Sed quaeritur utrum de conferentia episco­
pali regionali an nationali agatur. — 8) 9 deest. 1 0 venio, scil. ad art. 24, 
ubi de lingua latina in liturgia agitur. 1 1 deest. 1 2 fulgeat. 1 3 deest. 
1 4 deest. 1 5 civis. 1 0 deest. 1 1 et approbo. 1 8 interventis. 1 9 9) 
2 0 deest. 2 1 10). 

15 

EXC.MUS P . D. TARCISIUS VINCENTIUS BENEDETTI 
Episcopus Laudensis 

Em.mi, exc.mi ac rev.mi Patres, 

Brevitatis causa plura omittam ex iis quae mihi animadvertenda oc­
cur reran t, eaque scripto exarata remittam excmo secretario generali. 

Ergo locuturus de critero pastorali adhibendo in devotionibus po-
pularibus aestimandis riteque moderandis, haec tantum dicam. 

Liturgicus noster cultus sit oportet socialis simul ac vitalis, secus 
solitaria evaderet exercitatio alicui tantum parti coetus ecclesiastici re-
servata; ad confinium christianae vitae se evolvere pergeret, immo con-
trarius quandoque et minime consonus deprehenderetur cum christiani 
populi vita ac pietate. 

Ad hoc practice illustrandum, liceat in exemplum prof erre hos duos 
casus: in exemplum, dico, et ad rei illustrationem, repeto, nolens om­
nino 2 vel parum molestiae inferre illorum iudicio et sententiae, quorum 
ius est ac potestas decretandi. 

1. Omnibus compertum est devotionem erga Beatissimam Vir-
ginem Mariam de Monte Carmelo eiusque sacrum Scapulare latissime 
patere notamque habere summe popularon per universam Ecclesiam, 
fructus ubique gentium afferentem perquam salutares, non minus ac 

devotio in Sacratissimum Beatae Virginis Rosarium. Omnes pariter no­
runt devotionem illam fuisse pluries commendatam a Summis Pontifi-
cibus et ab Apostólica Sede, eamque praeterea solidioribus niti funda-
mentis, ob intimum suum nexum cum iis quae Ecclesia tenet ac docet 
sive in Novissimis (Inferno, Purgatorio, Paradiso) sive de praesentis-
simo Deiparae auxilio, eoque valido non solum in vita, verum etiam 
post mortem: quam Ecclesiae Fidem efHcacissime urget, praedicat, nu-
trit ac promovet praefata devotio in Sacrum Scapulare. Et nihilominus 
maerenti animo videmus nunc festum Beatae Mariae Virginis de Monte 
Carmelo in calendario litúrgico fere ad nihilum redactum, ita ut perce-
lebris ac salutífera illa christiani populi devotio minime obtineat, in 
disciplina litúrgica vigente, adaequatam sui expressionem. 

2. Simile quid reperimus de S. Ioseph, Beatae Mariae Virginis 
Sponso, universalis Ecclesiae Patrono, et amplissimi huius Oecumenici 
Concilii protectore. Eius devotio totum replet mundum, et sine mora 
crescit in dies: multo magis, sane, quam devotio Sanctorum Cleti, d e ­
mentis, Xysti, Cornelii, Cypriani, Laurentii, Chrysogoni, Ioannis et 
Pauli, Cosmae et Damiani, aliorumve? Et nihilominus de S. Ioseph nulla 
fit mentio in Canone Missae, immo nullibi invocatur eius patrocinium 
in toto schemate Ordinarii 1 Sacrificii Eucharistici. 

Praeses: Rogo te, exc.me Pater, ad rem rediré. 

Orator: Utique... Ut manifestum ° liquet ex utroque allato exemplo, 
gravis occurrit defectus proportionis atque commensurationis inter litúr­
gica instituía et practicum christianae vitae cursum. Quae dispar ratio ideo 
contingit, meo iudicio, quia neglectum aut certe parvi pensum fuit cri-
terium pastorale. Quod pastorale criterium deberet in hac re maximi 
valere, eo quod fundatur in ipsa sociali atque vitali indole sacrae Li­
turgiae, et litúrgicas omnes ordinationes responderé facit nativo mu-
neri et officio, vi cuius sacra Liturgia esse dignoscitur publicus cultus 
cuiusdam coetus viventis, quae est Ecclesia Christi. 

Conclusio: Nefas est nobis animarum pastoribus negligere difficul-
tates quibus generatim laborant hac nostra aetate christifideles; quin-
immo audire et exaudiré tenemur vocem populi Dei, eorumque legiti-
mis exigentiis subvenire, omni conatu omnique ope adhibita. 

Ergo, pastorali onere pressus, rogarem enixe commissionis liturgi­
cae Patres et Peritos ut — in recognoscendo schemate de sacra Litur­
gia — in Calendario conficiendo, in idiomate definiendo, in festis Bea­
tae Mariae Virginis et Sanctorum stabiliendis, in formulis ac ritibus 
revisendis, ceterisque apte disponendis, habeant potissimum prae oculis 

id quod ratio ministerii pastoralis requirit et dictitat; eamque rationem 
firmiter et constanter praeferre non dubitent omnibus aliis criteriis, 
iisque tam aestheticis quam historicis alteriusve generis, quibus consuli-
tur ad tuendam aliquam formam artis vel ad servandam venerabilem 
alicuius praescripti antiquitatem, sed non prospicitur, saltern directe 
et immediate, vitae christianae augmento et profectui...1' Dixi. 

In textu scripto tradito: 1 Sapienti vestro iudicio submitto humiliter ea, 
quae dicturus sum de criterio pastorali adhibendo praesertim in devotionibus po-
pularibus aestimandis riteque moderandis. 

Cum sacra Liturgia definiri soleat « cultus publicus, nomine Ecclesiae, Deo 
rite exhibitus », in quantum publicum est testimonium, debet: ex una parte, re-
ferre communem fidem, communem pietatem, communemque devotionem; et ex 
alia, conferre pro posse ad exprimendos ac fovendos totius Communitatis sensus, 
nedum unius vel alterius tantum membri. Hinc patet, primo, socialis character Li­
turgiae. 

Communitas, quam sacra Liturgia respicit immediate, est Ecclesia Christi. 
Ecclesia autem est organismus vivens — vivus et vitalis — qui sine intermissione 
augmentum sui facit, per saeculorum decursum, sub interiori ductu Spiritus Sancti, 
necnon sub exteriori legitimorum pastorum zelo ac regimine. Teste Summo Pon­
tifice nostro Ioanne XXIII , Ecclesia Dei nullatenus retineri debet tamquam ar-
chaeologicum quoddam musaeum, vita plane destitutum; sed habenda est veluti 
fons indeficiens aquae vivae, iugiter manantis et salientis in vitam. Hinc patet, 
secundo, vitalis character sacrae Liturgiae. 

His itaque suppositis, haec auderem suggerere, utique servata debita reve­
renda. 

Quantum ad formam, optarem, in principiis theoretice enunciandis, rerum 
expositionem minus prolixam minusque diffusam, prout ipsa rei natura postulat; 
et vellem, praeterea, rationem dicendi magis sobriam magisque castigatam, quae 
pressius accedat ad nitida atque concinna documenta Tridentini et Vaticani I. 

Quoad materiam, commendarem potissimum ut in normis praescribendis, im­
primis et ante omnia, attendatur criterium pastorale, ita ut ea tantum statuantur, 
quae indolem praeseferant vere socialem vereque vitalem, quaeque aptissime oc-
currant indigentiis, quibus nunc temporis angitur christianus populus. 

Consequenter, si ad sacram Liturgiam renovandam et hodiernis necessitatibus 
accommodandam utile visum fuerit atque conveniens nonnulla mutare, demere 
vel addere, tunc — servato dogmate, et fidei doctrina in tuto posita — ne verea-
mur et vetera corrigere vel auferre, et nova generosius probare et assumere. Aliter 
cultus noster liturgicus solitaria permanebit exercitatio, soli clero solisque reli­
giosis familiis reservata; sese evolvere perget ad confinium christianae vitae; immo 
contrarius quandoque et minime consonus deprehendetur cum christifidelium vita 
et pietate. Quod est omnino contra liturgiae naturam ac fundamentalia eius 
muñera. 2 omnino nolens. 3 aliorumque. 1 ordinario. :> manifesto. 
fi Quam christianam vitam, pastores animarum cogimur continuo quaerere et 
operóse promoveré, prae omnibus quibuslibet negotiis, quia, in Ecclesia sancta 
Dei, suprema lex est salus animarum. 

Praeses: Nunc ius est loquendi exc.mo D. Ioanni Baptistae Peruzzo, 
arch. Agrigentino in Italia, qui erit ultimus in disceptatione prooemii 
et capitis I schematis constitutionis de sacra Liturgia. 

16 

EXC.MUS P. D. IOANNES B. PERUZZO 
Archiepiscopus Agrigentinus 

Em.mi Patres, venerabiles Fratres, 

Ultimus sum sed senex sum, senior in medio vestri, et forsitan pauca 
intellexi; ideo parcite mihi si aliqua praecisatio vobis non placeret. 
Multas observationes et propositiones audivi contra Sanctam Traditio-
nem circa usum linguae latinae in sacra Liturgia habendam, et varia 
verba causa mihi fuerunt anxietatis et timoris quod vobis breviter ex-
pono, non theologice loquendo, sed historice. 

Motus antiliturgicus mihi non placet, ratione originis. Originibus 
familiarum, institutionum, rerum, doctrinarum, semper magni momenti 
est attendere: quis pater, quis mater, quis magister. Si fons ab initio sana 
fuit, sana facile erit decursu temporis. Si fons inquinata, difhciliter 
fiet pura. Istis principiis innixus, ante oculos habeo originem motus 
antiliturgici: qui patres, qui auctores. 

Hie motus ortum habuit sub fine saeculi xv et initio saeculi xvi. 
Primi antiliturgici fuerunt humanistae, pagani in Italia, meliores in 
Gallia et in terris nordicis, duce Erasmo, sed omnes non securi in fide. 
Ipsos secuti sunt cursu magno multi Fratres nostri qui postea se ab 
Ecclesia catholica separaverunt. Inde Iansenistae, in Italia sectatores 
Conciliabuli Pistoiensis, et tandem modernistae: haec est societas cum 
qua multi eumdem loquendi modum habent. 

E converso, in hoc motu promovendo, nullum invenio sanctum epi-
scopum. Ipsi a S. Carolo Borromeo ad S. Claret, a S. Francisco Salesio 
ad S. Alfonsum, antiqui et novi, omnes latinae traditioni adhaeserunt. 
Hoc factum nos reddat cautos in novitatibus. Faciliter relinquitur via 
antiqua secura; at semitae qualem voraginem nobis praeparent et pro-
cedent! 

Erasmus in praefatione Evangelii S. Matthaei ita scribebat: « Inde­
corum et ridiculum videtur, quod idiotae et mulierculae, psittaci exem-
plo, psalmos et precationem dominicam immurmurant, cum ipsi quod 
sonat non intelligunt ». Hanc propositionem quae simplex et iusta vi­
detur, universitas parisiensis damnavit ut impiam, erroneam et viam 
aperientem erroribus; legite Duplessy. 

Sententia nobis videtur exaggerata, sed fuit prophetica. Omnes qui 
saltern diminutionem linguae latinae in Liturgia petierunt, semper uti 
hodie, eamdem rationem dicunt: ad melius erudiendum populum et 
ipsum excitandum ad maiorem fidem et amorem Dei. 

In Confessione Augustana (Augsburg), nihil aliud petitum fuit nisi 
cantus popularis in lingua vernácula, tempore Missae. Sed quid evenit? 
Substitutio linguae vulgaris in Missa, generatim, primus fuit actus sepa­
rations a Sancta Matre Ecclesia. Gravis haec affirmatio non est mea, sed 
domini abbatis Guéranger, qui vere pater est renovationis liturgicae. En 
sua verba: « Separatio a lingua litúrgica per quamdam inexplicabilem 
rationem, a nobis non cognitam, fere semper, etiam habita dispensatione 
Summi Pontificis, adduxit ad schisma et ad plenam separationem ab 
Ecclesia catholica ». Quod affirmat ille probat, uti vos legere poteritis 
in volumine I I I eius Institutions Liturgiques. Haec dicta, haec facta 
nos reddere debent permultum cautos in hac re tanti momenti. 

Tertiam rationem breviter adducam, ex fidelitate quam episcopi sem­
per, super omnes, habere debent Summo Pontifici: evidens est. Fere 
a quinqué saeculis Summi Pontífices firmiter restiterunt precibus, solli-
citationibus et minis, ad defendendam linguam latinam in sacra Liturgia. 
Novissimis temporibus, a Leone X I I I ad regnantem Summum Pontificem, 
una voce, necessitatem latinae linguae in sacra Liturgia commendaverunt 
varus Litteris Apostolicis. 

Fratres dilecti, hae dispositiones suntne consilia tantum, an ex verbis 
praeceptum dant? 

Discussiones contrariae liberae sunt; sed mihi videtur submissa voce 
et sub oboedientia Summi Pontificis. 

Omnes petunt ut christiani hodie meliores efficiantur. Ad hoc om­
nes laboremus; historia vero nos docet sanctificationem animarum cum 
Liturgia uniri posse, sed exigere praecipue sanctitatem nostram, vigorem 
fidei nostrae, heroismum apostolatus, spiritum orationis, poenitentiae, 
et etiam externam illam magnam devotionem quae populum ad Deum 
adducit. 

Parcite audaciae meae et etiam pro me orate! 

Textus scripto traditus: 
Senex sum et hac de causa forsitan non bene audivi omnia quae a doctis Pa­

tribus in hoc Sacro Oecumenico Concilio dicta sunt contra latinae linguae usum 
in S. Liturgia et etiam in sancto Sacrificio Missae: et aliquae propositiones auribus 
meis perventae multum periculosae visae sunt et Ecclesiae catholicae probatis do-
cumentis contrariae. Quod breviter et plane patientiae vestrae et vestris medita-
tionibus subiicio. 

1. Hodiernus motus antiliturgicus periculosus mihi videtur ratione suae ori-
ginis; nam quae audivi nova non sunt sed vetera. 

Origini personarum, institutionum et doctrinarum valde attendendum est, si 
vere intelligere volumus hodie quod aliis in temporibus factum est. Nam origo 
radix est, fons et semen. Si radix sancta est, dixit Iesus, sancti erunt et rami: 
sed si fontes et semina, in initio, venenata fuerint, haec erunt etiam sequentibus 
temporibus. Quid est quod futurum est? quaerit Spiritus Sanctus, et respondet: 
idem quod factum est. 

Quod si ita est, videamus qui, sub fine saeculi xv et initio saeculi xvi, patres 
et auctores fuerunt motus contra linguam latinam in S. Liturgia. Facilis responsio: 
primi fuerunt humanistae, pagani in Italia, meliores in Gallia, et in nordicis regio­
nibus, duce Erasmo: sed omnes securi in fide non erant, sicut probant eorum scripta. 

Ipsos secuti sunt ampliori modo Bohemi, amplissimi protestantes et, saeculis 
posterioribus, Iansenistae, Conciliabulum Pistoriense et Modernistae. 

Venerabiles Fratres, dignum ne vobis videtur istis hominibus, etiam si aliorum 
temporum, sociari et fere eodem modo loqui: Vos quos Paulus vocat Apostólos 
Ecclesiae et gloriam Christi? Melius non est et gloriosius in unum esse, etiam 
in amore latinae linguae, cum illis Sanctis episcopis qui, istis in quatuor saeculis, 
post S. Carolum Borromaeum, vere resplendent in Ecclesia sicut stellae in per­
petuas aeternitates? 

2. Secunda ratio ob quam motus iste antiliturgicus mihi periculosus videtur, 
a periculo amittendi fidem desumitur. 

Quid petebant innovatores initio saeculi xvi? tantum mitigationem linguae 
latinae, praecipue in sancto Sacrificio Missae. Quibus rationibus? ad melius eru-
diendum populum et magis excitandos fideles ad maiorem fidem et amorem Dei. 
Nihil aliud. 

Erasmus in Praefatione Evangelii s. Matthaei haec scribebat: «indecorum 
et ridiculum est, quod idiotae et mulierculae, psittaci exemplo, psalmos et preca-
tionem dominicam immurmurant, cum ipsi, quod sonat, non intelligant ». 

In Confessione Augustana nihil aliud petitum fuit nisi cantus popularis in 
lingua vernácula tempore Missae. Sed quid evenit? Substitutio linguae vulgaris 
in S. Liturgia et praesertim in Missa primus, generatim, fuit actus a S. Matre 
Ecclesia separationis. 

Gravis vere est haec affirmatio, sed mea non est: scripta enim fuit ab abbate 
Guéranger, restauratore temporibus nostris S. Liturgiae. En eius verba: « Separatio 
a lingua litúrgica fere semper, per quandam arcanam rationem et legem a nobis 
non cognitam, etiam habitis dispensationibus a Sede Apostólica, fere semper ad-
ducit ad plenam separationem ab Ecclesia Catholica ». Quod affirmat, ipse probat 
in I I I Volumine eius operis « Institutions Liturgiques », ubi per centum folia de 
hac re loquitur. 

Idcirco vere prophetica fuerunt verba Universitatis Parisiensis, quando a. 1526 
propositionem Erasmi superius recordatam declaravit « erroneam, impiam et viam 
aperientem erroribus ». 

Haec omnia et multa alia omnes legere et meditari possunt in Dictionnaire 
de Théologie Catholique, Tome V I I I , Langues Liturgiques. 

3. Tertiam rationem adducam a veneratione et fidelitate quam particulari modo 
debent episcopi Ecclesiae Christi et Summis Pontificibus habere. 

Omnes norunt quod semper Summi Pontífices, sed magis a quinqué saeculis, 

firmiter restiterunt precibus, sollicitationibus et etiam minis, ad defendendam lin­
guam latinam in S. Liturgia et praesertim in sancto Sacrificio Missae. Documenta 
vero omnia a Leone XII I ad regnantem Summum Pontificem, constanter, una voce, 
latinitatis studium exigunt et S. Liturgiam in latina lingua volunt. Eorum verba 
sunt consilia aut praecepta? Si consilia essent, etiam tunc nobis adhaerendum esset 
desideriis Vicarii Christi. At consilia non sunt, sed praecepta quae Ecclesiae sen-
sum declarant. Unde ergo tantae disputationes? Roma locuta est: causa finita est. 

Nimis dixi: parcite audaciae meae et etiam pro me orate. 

Secretarius generalis: Audiant omnes! De mandato consilii praesi­
dentiae, communico omnibus Patribus responsionem quam Summus Pon­
tifex dignatus est dare nostro nuntio: [omnes Patres surgunt] 

« Venerabilibus Fratribus, ad celebrandum Oecumenicum Concilium 
Vaticanum I I congregatis. 

Admodum commoto animo, caritatis vestrae singulare pignus nuper 
excepimus per quod flagrantia omina Nobis exhibere cupiistis, illuce-
scente die quo Amantissimi caelorum Patris voluntas ad universam re-
gendam Ecclesiam, Vobis ex universo terrarum Orbe cum commisso 
grege christiano exsultantibus, quattuor abhinc annos Nos vocavit. Suave 
Nobis solacium comparastis de quo gratias plurimas agimus ex imo 
pectore valde laetantes, quod anniversariam huiusmodi memoriam, Deo 
providentissime disponente, fulgen ti vestra corona circumdati boc anno 
celebramus. 

Vobis singulis, universis, vestroque cotidiano labori gliscentia Spi­
ritus Sancti lumina et auxilia deposcimus; vestras quoque instantissimas 
preces, nostris coniungere velitis, ut Oecumenicum Concilium apud 
Petri sepulcrum collectum, humanae societati micantissimum unitatis 
sidus praeluceat, Evangelii veritatem virtutemque for titer proponat, 
Ecclesiae sanctae thesauros pandat, ad Christi regnum diffundendum, 
regnum sanctitatis et gratiae, regnum iustitiae, amoris et pacis. 

Ac praesertim una simul Principem pacis enixe rogemus, ut eius 
pax quae exsuperat omnem sensum, hominum corda et intelligentias 
custodiat, atque omnia contra pacem pericula avertat, quae, nisi summa 
prudentia sedulo praecaveantur, inenarrabiles tantum lacrimas, ruinas-
que sint pari tur a. 

Amantia vota Nostra, per Apostolicam Benedictionem confirma-
mus, quam Vobis omnibus vestrisque longinquis populis, tantopere No­
bis dilectis, perlibenter dilargimur. 

Ex Aedibus Vaticanis, die 28 mensis octobris, anno 1962. 

Ioannes XXII I Papa » 
[Plausus]. 

Nunc incipit disceptatio de cap. I I constitutionis de sacra Liturgia, 
quod ita incipit, pag. 175: « Salvator noster, in Coena novissima qua 
nocte tradebatur, Apostolis paschale convivium in sui memoriam donee 
veniat iterandum praecepit, ita ut mortis eius victoria et triumphus reprae-
sentaretur; et Ecclesiae dilectae Sponsae suae fieret magnum sacramentum 
pietatis, fons et exemplar unitatis, sacrificium laudis, pignus et figura 
caelestis convivii... » et reliqua. 

Rogantur iterum atque iterum Patres omnes ne de lingua latina 
amplius loquantur, cum multa, iam multa dicta sint! 

Rogantur praeterea iidem Patres ut velint, sicut praescriptum est, 
summam rerum dicendarum dare secretariae tempore opportuno et, si 
qui omnino eadem dicere velint, pareant invitationi secretarii vel sub-
secretarii ut unus tantum pro omnibus loquatur. 

[Plausus]. 

Praeses: Transeamus igitur ad disceptationem de cap. I I . 

17 

EM.MUS P. D. FRANCISCUS CARD. SPELLMAN 

Archiepiscopus Neo-Ehoracensis 

Venerabiles Fratres, 

In cap. I I , de sacrosancto Eucharistiae mysterio, enuntiatur supre-
mus finis pastoralis in Liturgia assequendus, scilicet ut fideles huic my­
sterio fidei non velut inertes et muti spectatores inter sint, sed ut riti­
bus et precibus conscie, actuóse et pie participent (pag. 175, linn. 7-13). 

Quaestio oritur solummodo de mediis ad finem aptissimis, nullo 
modo de ipso fine. Quare hac de re accurate recolendum quod dictum 
est in cap. I de vera utilitate pastorali tamquam norma suprema, de 
maxima prudentia et circumspectione in innovationibus introducendis, 
atque de « historicismo » exaggerato et rerum novarum studiositate 
evitandis. 

In hac constitutione proponitur: « Ordo Missae ita recognoscatur... 
ut clarius percipiatur et actuosam fidelium participationem faciliorem 
reddat » (pag. 175, n. 37) . Hoc qua principium controverti nequit, 
quaeritur autem quid sibi velit « Ordinem Missae recognoscere ». Non 
videtur admittendum tamquam unicum vel primarium principium ut re-
noventur ii ritus qui primum apparuerunt in Missali Romano saeculo 
xvi. Tale principium, si admitteretur et rigidius applicaretur, facile 

duceret ad solos ritus iam obsoletos reviviíicandos. Saeculo sive quinto 
sive decimosexto sive vigésimo eadem semper Ecclesia cum missione 
divinitus sibi data, vivit et crescit, atque structuram liturgicam saltern 
ex parte omni saeculo conficit ex sua experientia de necessitatibus et 
utilitate fidelium. 

Eodem art. 37 proponitur: « Ordo Missae ita recognoscatur... in 
singulis partibus ». Hoc viam latam aperire videtur omni generi inno-
vationum. Sunt qui exoptent ut in Missa rarius fiant Crucis signatio-
nes, altar is oscula, genuflexiones, inclinationes, sed iterum quaeritur 
utrum huiusmodi innovationes essent ad ver am fidelium utilitatem. Non-
numquam sermo fit de breviore formula distributionis Sanctae Commu-
nionis, v. g. « Corpus Cbristi, Amen », sed cavendum est ne minuatur 
reverenda erga Sanctissimum. Ex altera parte, abolere possent omnes 
restrictiones, quibus fideles prohibentur a Sancta Communione in qui-
busdam Missis recipienda. Haec ordinatio vere pastoralis esset. 

Amplior lectio Sacrarum Scrip tur arum (pag. 175, n. 38) qua prin-
cipium commendanda quidem est; in praxi autem caveatur ne Missa ni­
mis protrahatur, neve tempus pro homilia utile nimis restringatur. Ubi 
fideles numerosi Missae adsistunt, si Missa nimis protrahitur, adsistentia 
multis onerosa erit vel ob necessarium laborem quotidianum fere im-
possibilis. 

Communio sub utraque specie, ut dicitur in schemate, « sublato 
fidei periculo » (pag. 176, n. 42) quam adsint magna incommoda practica, 
verae Ecclesiae utilitati non congruit. Concessio, ut iterum habetur in 
schemate, « pro certis casibus a Sancta Sede bene determinatis » ma-
gnam confusionem et perturbationem fidelium induceret. 

Quoad concelebrationem Missae extendendam (pag. 176, n. 44) , 
quaeritur utrum adsit ratio sufficiens abrogandi legem vigentem (can. 803 
C.I.C.) et utrum revera conferat in 1 fidelium utilitatem. Quoties 2 de-
sideratur a penuria 3 sacerdotum in tot locis, ut extendatur facultas 
Ordinariorum locorum binationem vel trinationem permhtendi. Eadem 
de causa optatur ut extendatur potestas Ordinariorum designandí loca 
apta pro Missae celebratione. Dixi. 

In textu scripto tradito: 1 conferret ad. 2 Potius. 3 ob penuriam. 



600 ACTA CONC. VATICANI I I - P E R I O D U S I 

18 

EM.MUS P. D. ERNESTUS CARD. RUFFINI 

Archiepiscopus Panormitanus 

Em.mi, exc.mi, rev.mi Patres Conciliares, 

Plura in hoc cap. I I digna sunt quae laudentur, attamen nonnulla 
mihi videntur vobiscum consideranda. 

Pag. 175, lin. 14 et subseq. legimus: « Quapropter Sacrosanctum 
Concilium, ut Sacrificio Missae restituat, etiam in forma rituali, plenam 
pastoralem efficacitatem etc. ». Est sane rigidus et mirus modus dicendi! 
Verbum « restituat » (i. e.: Sacrificio Missae restituat) quamquam recto 
animo a redactore positum, fortius est quam oporteat; admitti enim 
nequit Sacrificium Missae, Ecclesia duce, quidquam amisisse quod ei 
restituí debeat. 

Secundo, pag. 176 sub numero arábico 42: agitur de Communione 
sub utraque specie. 

Communionem sub utraque specie, in ritu romano, ultra limites 
iamdudum ab Ecclesia statu tos vix concederem. Etenim Concilium Con-
stantiense — Summo Pontifice Martino V — , in sessione X I I I (die 
15 iunii 1415) hoc definivit: « Licet in primitiva Ecclesia huiusmodi 
Sacramentum (i. e. venerabile Eucharistiae Sacramentum) reciperetur a 
fidelibus sub utraque specie, tamen consuetudo ad evitanda aliqua pe-
ricula et scandala est rationabiliter introducta, quod a conficientibus 
sub utraque specie, et laicis tantummodo sub specie panis suscipere-
tur » l (Denz. 626) . 

Deinde inter errores Martini Lutheri damnatos in Bulla Exsurge Do-
mine data a Leone X, die 15 iunii 1520, error XVI hie est: « Consul-
turn videtur quod Ecclesia in communi Concilio statueret, laicos sub 
utraque specie communicandos » (Denz. 756) . . . 2 

Similiter Concilium Tridentinum, sess. XXI, cap. 2 — Summo Pon­
tifice Pió IV — , die 16 iulii 1562, sanxit: « ... quare agnoscens S. Ma­
ter Ecclesia hanc suam in administratione Sacramentorum auctoritatem, 
licet ab initio christianae religionis non infrequens utriusque speciei 
usus fuisset, tamen progressu temporis latissime iam mutata ilia con-
suetudine, gravibus et iustis causis adducta, hanc consuetudinem sub 
altera specie (scilicet sub specie panis) approbavit, et pro lege haben-
dam decrevit » (Denz. 931) . Et subinde, in eadem sessione, canone 2, 
id definivit: « Si quis dixerit Sanctam Ecclesiam catbolicam non iustis 
causis et rationibus adductam fuisse, ut laicos atque etiam clericos non 

confidentes, sub una pañis tantummodo specie communicaret, aut in 
eo errasse, anathema sit » (Denz. 935) . 

Venerandi Patres! Placeat vobis de hac re unum perpendere: ergo 
Concilia Constantiense et Tridentinum, Oecumenicum XVI et XIX, im-
mutationem primitivae Ecclesiae consuetudinis, ex qua, in ritu latino, 
sacerdotes non celebrantes et laici communionem sub utraque specie 
recipere solebant, severo praecepto confirmarunt ob pericula et scandala 
inde exorta, vel ut verbis Concilii Tridentini utar, propter graves et 
instas causas. Causae illae, tanta auctoritate deploratae, cessaruntne ho­
die? An potius validitate creverunt, máxime quia communicantium nu-
merus nunc longe maior est? 

Cum autem in Concilio Tridentino proposita sit quaestio an ex-
ceptio pro aliqua natione vel regno, ob peculiares radones et sub certis 
conditionibus concedenda esset, Concilium noluit eam considerare, sed 
integrum negotium ad Summum Pontifican esse referendum decrevit. 
Iamvero usque ad hunc diem, per quattuor saecula, nulla exceptio, ni 
fallor, in ritu romano a ... 4 Pontificibus concessa est. 

Puto insuper multos, propter hodiernas cautelas hygienicas, a com-
munione sumenda ex eodem Cálice abhor rere. Servetur tamen exceptio 
constanter recepta in consecratione episcopali. 

Fortasse concedi posset sub utraque specie communio 5 in sacerdo­
tum ordinatione et in aliqua extraordinaria occasione, praevia peculiari 
permissione Sanctae Sedis. 

Pag. 176, sub numero romano I I : de concelebratione sacramen-
tali. Non minora incommoda consequerentur — ut opinor — in ritu 
nostro si usus concelebrationis amplificaretur. 

Concelebratio remaneat — in ritu romano — nota singularis et in-
signis sacrae ordinationis sacerdotalis et consecrationis episcopalis. 

Ceterum, quomodo e. g. in ipsa feria V in Coena Domini digne de-
coreque disponi posset concelebratio si plurimi adstent sacerdotes, sicut 
evenire solet illa die in nostris ecclesiis cathedralibus? Et si id non fieret 
ubique, deplorandum exoriretur discrimen inter varias dioeceses. 

Profecto ad aliquot Sanctuaria et in coetibus ecclesiasticis saepe 
multi simul conveniunt presbyteri, qui, altaribus quae sufficiant deficien-
tibus, vix omnes Missam singulatim celebrare possunt, sed — quaero — 
nonne in iis adiunctis remedium melius et aedificatione plenum pro 
fidelibus haberetur, si sacerdotes alternis diebus Missam celebrarent et 
diebus quibus nec mane nec vespere celebrare valent, summa cum pie-
tate et magna cum humilitate ad communionem simpliciter accederent, 
quin Sanctissimam Eucharistiam ipsi confecerint? Utcumque S. Sedes, 

cuius iudicio omnia in hac re subiicienda erunt, decernet num in casibus 
omnino 6 peculiaribus aliqua venia vel dispensado concedenda sit. Dixi. 

In textu scripto tradito: 1 suscipiatur. 2 nec Bohemi communicantes sub 
utraque specie sunt haeretici, sed schismatici. 3 (Eucharistiam). 4 Sum-
mis. s deest. 6 deest. 

19 

EM.MUS P. D. PAULUS AEMILIUS CARD. LÉGER 
Archie pisco pus Mariano poli tanus 

Venerabiles Fratres, 

Breviter dico 1 quoad art. 44 . 
Mihi placet quod usus concelebrationis amplificetur; et opportune 

dan tur in notula 12 rationes positivae talis amplificationis: nempe melior 
manifestado unitatis Ecclesiae et stimulus ad pietatem sacerdotum et 
populi christiani. 

Tamen notabo quod in textu ipsius articuli illae positivae rationes 
non invocantur? E contrario, sub littera b), concelebratio videtur con-
cedi invite: textus enim dicit: « si... aliter provideri non possit ». Pro­
pono ergo ut in ipso articulo potius dentur rationes positivae concele-
brationis. 

Praeterea propono ut extendatur, semper tamen (sicut praevidetur 
in art. 45) sub auctoritate Ordinarii loci et mature consideratis circum-
stantiis particularibus, (ut extendatur) ad alios casus possibilitas conce-
lebrandi. Particulariter foverem — ubi concelebratio 3 singularis non 
requiritur ad utilitatem fidelium — ut concelebretur Missa conventualis 
et Missa solemnis in ecclesia cathedrali. 

Consequenter sequen tes additiones et modificationes propono: 
Lin. 19, art. 44 , post primam sententiam addatur: « Ex eo quod 

natura sua, concelebratio pietatem sacerdotum fovet et unitatem Eccle­
siae opportune manifestat, Concilio facultatem celebrandi4 » etc. 

Linn. 22-23, eiusdem articuli, sub littera b), substituatur sequens 
formulado: « Ad conventus sacerdotum, ad Missam conventualem et ad 
Missam principalem in ecclesiis, ubi plures sacerdotes adsunt quorum 
tamen singularis concelebratio 5 ad utilitatem fidelium non requiritur, 
salva semper cuiusque sacerdotis libértate individualiter celebrandi, non 
tamen in eadem ecclesia, eodem tempore ». 

Ut cuique suum tribuatur, notabo quod ilia ultima additio eumdem 

textum refert ac ille qui commissioni centrali propositus erat quique a 
commissione de emendationibus adprobatus est. b Dixi. 

In textu scripto tradito: 1 Quoad art. 41. Art. 41 valde opportune proponit 
ut in Missis congruus locus tribuatur linguae vernaculae. 

Tamen ille articulus mentionem solummodo facit lectionum, orationis com­
munis et nonnullorum cantorum, dum art. 24, quo, linea sexta, sese refert, loquitur 
de « nonnullis orationibus », sine limitatione ad solam orationem communem. 

Propono ut textus art. 41 sequenti modo modificetur. Dicatur, lin. 5-6: « Im­
primis autem in lectionibus et in nonnullis orationibus et cantibus... ». 

Etenim, mea opinione, non habetur ratio cur lingua vernácula excludatur a 
Collecta et Postcommunione. Ex illo quod illae sunt formulae praesidentiales mi-
nime concluditur quod lingua vernácula diei non possunt. E contrario potius con-

•venit quod oratio praesidentis cui fideles assentire debent per acclamationem Amen, 
sit lingua fidelium ita ut illi intelligere et maiore fervore orare possint. Ipse Sanc­
tus Paulus Apostolus, in sua Prima Epistola ad Corinthios (14, 15) exigit ut po-
pulus intellegat orationem cui per verbum Amen respondet. Apostolus enim in capi­
tulo décimo quarto ubi effuse de Unguis intelligibilibus utendis loquitur, interro-
gat: «Quomodo dicet Amen super tuam benedictionem, quoniam quid dicas 
nescit? ». Praeterea usus linguae vernaculae in orationibus esset remedium prolixi-
tati monitionum et commentariorum. 

2 evocantur. 3 celebratio. 4 concelebrandi. 5 celebratio. 
r> On m'informe qu'au Livre des procés-verbaux de la Sous-commission des 

amendements il apparaít que le paragraphe de Particle 44 (de concelebratione) pro-
posé á la Commission Céntrale et rappelé dans mon intervention du 29 octobre 
dernier avait été légitimement retranché lors d'une reunion de cette Sous-Com­
mission. 

Ce renseignement corrige l'erreur accidentelle qui, sur la foi d'autres docu­
ments, s'est introduite á la derniére ligne du texte que j'ai remis au Secretariat 
general á la fin de la Congregation genérale du 29 octobre; cette derniére ligne se 
lisait comme suit: textus qui « a Commissione de emendationibus approbatus est ». 

Je désire done — sans toutefois retirer la proposition que j'ai faite d'intégrer 
á nouveau ce texte dans Particle 44 du chapitre I I — transmettre cette information 
au Secretariat General et, par lui, á la Commission conciliate qui recevra les 
amendements. 


